
 …zãme, eye be mase Joyce nadzi ha. Ɖe mienya be ema nye
nukunu le eɖokui sia? Nyɔnuvi sue ma, aleke wòate ŋu asusu

numa katã? Eye zã sia zã la enana yeye ɖeka mí. Aleke wòate ŋu
asusu numa katã, ema nye nyãsakɔkɔ suea ɖe vavã. Aƒetɔ nayra
ɖevi ma.
2 Azɔ, etsɔ, ga eve kple afã, míanɔ kuteƒe le Charlestown, Indiana.
Mía nɔvinyɔnu, ameyinugbe lɔlɔã, Nɔvinyɔnu Colvin, míade bubu
mamlɛa eŋu, le—le kuƒea me kple le ameɖiƒe, etsɔ ɣetrɔ. Amea ɖe si
nɔ agbe kpɔ abe miawo ke ene fiẽ sia, si tso xɔmetsovɔ la afisi miava
yi ɣeaɖeɣi. Eye amesiwo katã di be yewoakpɔ gome le subɔsubɔa me
la, nukaŋutie, woado dzaa na wo be woava. Kakaɖedzitɔe la anye
kpekpeɖeŋu gãa ɖe na Colvin ƒomea, be woanya be agbadɔ si le afii
la, afisi wo katã wode sɔleme le didie, kple bubuawo la, anɔ…Anye
dzidzɔ na mí be míakpɔ ne míeva. Eye mesusu be…mía Nɔviŋutsu
McKinney, amesi gblɔ mawunya le nɔvinyeŋutsu ƒe kuteƒe, anɔ ƒe
geɖewo va yi la, eyae xɔ kunuawo ƒe akpa gãtɔ, eye wobia tso asinye
be mava kpe ɖe ye ŋu le—le ku ƒe subɔsubɔwo me.
3 Azɔ, metsi megbe vie, fiẽ sia. Mede gakpo sɔgbɔ dzo me,
nyemenya mɔ si matsɔ o. Yɔyɔ geɖewo li, ʋugbagbawo kple afɔkuwo,
eye amewo le yɔyɔm, wogbɔna. Ʋuu, ɖeko medzo le Louisville,
ɣeyiɣia ɖewo va yi, be matrɔ va afisia kaba, hegblẽ yɔyɔ geɖewo ɖi
siwo le vevie eye wòle be woawɔe, mesusui nenema, zã sia me, xoxo.
Ke azɔ mido gbe ɖa ɖe mía ta esime míele edzi yim.
4 Eye ŋdi sia la nye—nyemeɖo nye—nye nuxexlẽ la gbɔ, le—le—
le 7 lia me le Hebritɔwo ƒe Agbalẽ me o. Eye esime míele ekem,
fiẽ sia la, medi be maɖe gbeƒã kuɖe Nɔviŋutsu Graham Snelling ƒe
takpekpe ŋuti, le agbadɔ te le afisia, le Brigham Mɔ la ƒe nuwuwu.
Ne Aƒetɔ lɔ̃ la, medi be matrɔ gbɔ le Kuɖagbe fiẽ. Ke afima míaɖo
zã aɖe anyi si dzi míayi abe amedɔdɔwo ene, ɣeaɖeɣi le kwasiɖa
sia me, aɖasrã Nɔviŋutsu Graham kpɔ le takpekpea me. Ke enye…
ebe, “Amewo sɔgbɔ nɛ.” Ke—ke akpɔ ŋudzedze le míaƒe vava ŋu,
hena kpekpeɖeŋu sia nana. Nɔviŋutsu Graham Snelling, mia dome
amesiame si le takpekpea yim, alo dii nenema la, ele Brigham Mɔa
ƒe nuwuwu tututu le afisia. Amesiame ate ŋu afia mi afisi wòle. Le
bɔluƒoƒea ƒe nuwuƒe tututu, wotu agbadɔa ɖe afima. Ekpɔ ŋudzedze le
miaƒe hadɔwɔwɔ ŋu. Elabena, míenye agbadɔ si ɖe adzɔgbe be míawɔ
dɔ asileasime kplii, alafa ɖe alafa dzi, eyata míele agbagba dzem be
míado alɔe.

5 Ke, azɔ míegbɔna ɖe afiaɖe, ne Aƒetɔ lɔ,̃ le Hebritɔwo ta 11 lia
me, le zã ʋeea ɖewo me, ne Mawu lɔ,̃ eye le afima hã mesusu be
míawɔ ɣeyiɣi dzeani aɖe.
6 Oo, Aƒetɔ yra mí ŋdi sia le nɔnɔme dzeani aɖe me, alesi Wòtrɔ Eƒe
Gbɔgbɔ kɔ ɖe mía dzi! Ke azɔ, fiẽ sia, míele mɔ kpɔm nɛ be Agawɔe
ake; eye emegbe le Kuɖagbe fiẽ hã, hetsɔ yi dzi. Ke—ke zã siwo
nyemanɔ anyi o la, Nɔviŋutsu Neville anɔ afisia be wòatsɔe tso afima,
ne medzo.
7 Nyemenyana gbeɖe nusi wɔ ge mala o, nàte ŋu anɔ afisia le
gaƒoƒo sia me, eye gaƒoƒo bubu la woayɔ wò yi California. Mikpɔea,
ɖeko mànya afisi Aƒetɔ la adɔ wò ɖo o. Susu ma tae wònye nusesẽ
nam be maɖo mɔzɔzɔtoƒewo daɖi agblɔ be míe—míele ale-kple-ale wɔ
ge. Mate ŋu adze nane gɔme, Aƒetɔ la adɔm ɖe afi bubu. Mikpɔea?
Eyata míenya nusi wɔ ge Wòala o. Gake, “Ne Aƒetɔ lɔ̃ la,” míagblɔe.
Eye mesusu be wode dɔ asi na mí, alo wode se na mí nenema, le
Biblia me be, “Ne Aƒetɔ lɔ̃ la, míawɔ nu ale-kple-ale.” Eyata ne eva
me be míete ŋu wɔ ɖe gbeɖoɖi siwo míe…alo wu gbeɖoɖiawo nu o
la, míebunɛ be ɖewohĩ ɖe Aƒetɔ la medi be neva me o.
8 Nyitsɔ aɖe, wohe mí ɖe megbe, nye kple Nɔviŋutsu Roberson
kpakple Nɔviŋutsu Wood. Ke míebia mía ɖokuiwo se be,
“Nukaŋutie?” Menɔ anyi ɖe afima, nɔ anyigbatata la dzi kpɔm,
míegbɔna le mɔa dzi tẽ, ke míegaku ʋu agbadroƒe blaatɔ̃ tẽ gatrɔ
ɖota anyiehe ake. Ke menɔ mɔ zɔm le mɔgã dzi tso keke esi mexɔ ƒe
wuiene. Eye mebia ɖokuinye be aleke wɔ mete ŋu wɔ nene. Míenɔ
tsitre ɖe afima, mí ame etɔ̃ la katã. Mí katã míezɔa mɔ le mɔgãwo dzi.
Míenɔ anyigbatata la dzi kpɔm tututu, nɔ 130 dzi, tso Illinois gbɔna,
hexa kɔna via ɖe, esi míede dzesii be ɣe le míaƒe megbe le esi wòanɔ
mía ŋgɔ. Míeɖo ta ɖe anyiehe le esi wòle be míayi dziehe. Eye hafi
nanya la, le mɔtsotso me la, megblɔ be, “Menye mɔ nyuitɔe nye esia
o.” Míelé ŋku ɖe eŋu le afima, eye míekpɔ bena, míedzo le mɔ la gbɔ
agbadroƒe blaatɔ.̃ Míedzo gbugbɔ yina tẽ…?…
9 Ale esime míetrɔ gbɔna la, míe—míenɔ dze ɖom. Megblɔ be,
“Minya nukaŋutiea? Míe…Ate ŋu anye be Aƒetɔ na míetra to mɔ sia,
be afɔku vɔɖ̃ia ɖe nagadzɔ ɖe mía dzi le afiaɖe le afisia o, si ke awɔ
nane ne mele nenema o. Míenya bena nuwo katã tim hea nyuie vɛ na
amesiwo lɔã Aƒetɔ la. Ema katã ko wòle be míalé ɖe susu me.”
10 Azɔ, fiẽ sia, míele nusɔsrɔ̃ via ɖe gɔme dzem azɔ. Eye ne me…
Nyemesusu be míate ŋu wu nu o, ɖewomahĩ míawu nu fiẽ sia, le…
Esiae nye ta gãa ɖe kuɖe nu ewoliawo ƒe nufiafia ŋuti, na hame la. Eye
enye tanya gã aɖe, si dzi míate ŋu anɔ kwasiɖawo kple kwasiɖawo,
le nu ɖeka ma dzi, alesi Abraham xe nu ewoliawo na Melxizedek, eye
ɖe wòle veviea.

11 Ɖe yagbɔnua le fu ɖem na amea ɖe le megbe afima? Ɖe miatsii
boŋua? Ne ele fu ɖem na amea ɖe, ya le ŋkume lɔm na wo la, yagbɔnu
ɖesiaɖe ko. Ne ele nenema la, mikɔ miaƒe asiwo yi dzi ko. Eye, alo
midɔ agboŋudzɔlawo dometɔ ɖeka ɖa, midɔ amea ɖe ɖe nɔviŋutsu
si le afii gbɔ, eya atsii na mi. Ke metee ɖa ɖeƒomevie le ɖokuinye
ŋu; dzodzo léam eye metea fifia, ekema, hafi nànya la, kpe a—aƒom.
Eyata, ele mia dzi, mele be wòaɖe fu nam le mɔa ɖeke nu o. Míedi
be miavo bɔkɔ.

Míele miaƒe ɣeyiɣi xɔ ge fũ o, ke ɖeko míatrɔ kpɔ Nya la me
enumake. Eye hafi míawɔe la, mina míaƒo nu na Eŋlɔl̃a sẽ ko.
12 Azɔ, Dziƒo Fofo, míenya nusi wodzra ɖo ɖi na mí o. Gake nu ɖeka
si míenya, hexɔ nyaƒoɖeamenu le eŋu la, enye bena nu nyuiwo le mía
ŋgɔ. Elabena woŋlɔ ɖi be, “Nusi ŋku mekpɔ kpɔ o, eye to mese kpɔ
o, alo mege ɖe ame ƒe dzi me kpɔ o la, eyae Mawu dzra ɖo ɖi, na
amesiwo lɔ̃ Nɛ la.”
13 Eye míele gbe dom ɖa be Nàʋu Dziƒo ƒe fesrewo nu fiẽ sia, le Wò
nudzraɖoƒe la, eye nàna Wò Nya la mí, eya anye nane si adze, nane si
ado míaƒe xɔsewo ɖe dzi abe Kristotɔwo ene, ahana be míali ke geɖe
ɖedzi—ɖedzi le Nyanyuie la me, wu alesi míenɔ hafi va. Na wòava
me dzro, Fofo. Na Gbɔgbɔ Kɔkɔe natsɔ Mawu ƒe Nya eye Wòanae dzi
sia dzi alesinu hiã mí. Le Yesu ƒe Ŋkɔ me, míedo gbe ɖa, Eya si nye
Viwò lɔlɔã. Amen.
14 Azɔ, ŋdi sia la, míele asi ɖem le kpukpui mamlɛa ŋu le ta 6 lia
me, ale be míate ŋu age ɖe 7 lia me ziɖeka.

Afisi Yesu yi ɖo le mía ta, abe ŋgɔnɔla ene, amesi va zu
nunɔlagã, le Melxizedek ƒe ɖoɖo la nu yi ɖe mavɔmavɔ me.

15 Azɔ míele kpukpui etɔ̃ gbãtɔwo xlẽ ge, alo kpukpui eve gbãtɔwo,
alo la, kpukpui etɔ̃ gbãtɔwo, le ta 7 lia me, ale be míadze
egɔme ziɖeka.

Elabena Melxizedek sia, enye Salem-fia, kple Mawu dziƒoʋĩtɔ
nunɔla, amesi yi ɖakpe Abraham le esime wògbugbɔ tso fiawo
siƒe gbɔna, eye wòyrae;
Amesi hã Abraham tsɔ nuwo katã ƒe ewolia na la, (emae nye

miaƒe nu ewoliawo); wotsɔ ŋkɔ nɛ gbã be dzɔdzɔenyenye ƒe
Fia,…ke emegbe la wotrɔe be Salem Fia, si gɔme enye, ŋutifafa
ƒe Fia;
Tɔ, kple nɔ, kple dzidzimenya mele esi o,…ŋkekewo ƒe

gɔmedzedze,…kple agbe ƒe nuwuwu meli nɛ o; ke boŋ Mawu
Vi la wòɖi; eye wònɔ anyi nye nunɔla yi ɖe mavɔmavɔ me.

16 Nyagbɔgblɔ vivi kawoe nye si! Azɔ ele na mí be míagbugbɔ yi
Nubabla Xoxoa me, be míaho kpe xɔasi dzeani siawo ɖe go. Ke, oo,
ale gbegbe melɔã wo!
17 Minyaa, le Arizona, tsã la míenɔa tomenu dim. Eye ne míeke ɖe
anyigba kɔ aɖe si dze be edze la, nye kple Am. Mc Anally. Ke ne
míekpɔ teƒea ɖe si dze sigbe, do suea ɖe woku ɖi la, afisi anyigbafefe
suewo le, nusi woyɔna be “tsikplɔteƒewo.” Eye ma…Ana be mabɔbɔ
eye wòana be malili ke le asiʋlo me eye “whew,” aɖo ƒuƒui. Emegbe
agalili eye “whew,” aɖɔ ƒuƒui. Ke menɔ ɖokuinye biam se be nukata
wòwɔna nenema. Meva ke ɖe eŋu be, mikpɔea, ne eɖɔ ƒuƒu ke la,
ele hodzoe. Ke nusianu, tsumi gɔ̃ hã, le hodzoe wu sika. Sika kpena
wu tsumi. Eyata ne éle ƒuƒu ɖɔmee la, tomenu mamleawo kple ke
kple ɖiwo katã woaƒo ya, gake sika tsia anyigba. Eyaŋuti, ne èkpɔ
tsikplɔteƒe aɖewo tso dzigbe va afisia la, efia be sika ƒe alɔɖeɖe aɖe
le afiaɖe le afima. Esia ŋu tsidzadza kplɔ wuwluiawo le yie. Ke ale
míetsɔa dzigawo kple etɔeawo, aku togbe la, keŋkeŋ kloe, anɔ sika
sia dim. Aŋɔ̃ do ɖe anyigba me, akui do goe. Aɖi aprim, awóe le gu
me. Ayi dzi anɔ vudo ɖem, yi to me vaseɖe esi míakpɔ, ake ɖe to gãtɔ
ŋu. Azɔ, numae míeyɔna be “tomenudidi.”
18 Ke fiẽ sia la míele agbagba dze ge be míatsɔ Mawu ƒe Nya,
Azãe kple Gbɔgbɔ Kɔkɔe ƒe ŋusẽ, be míagbɔ ɖekematsɔlemewo kple
ɖikekewo katã ɖa le mía ŋu, nu sue hodzoe maɖinu mawo katã siwo
si gɔmeɖoɖo mele o siwo meɖo kpekpea ɖeke o le míaƒe agbe me,
míedi be míagbɔ wo katã ɖa ne míate ŋu akpɔ To dzeani sia. To mae
nye Kristo.
19 Ke azɔ Mawu nakpe ɖe mía ŋu esime míele nu srɔm̃ le Eƒe Nya
la me. Ta, etɔ̃ mamleawo, kloe la, míenɔ nu ƒom nɔ nya sem, le afii
kple afimɛ ko, kuɖe Melxizedek ŋu.
20 Azɔ, mesusu be Paulo na gɔmeɖeɖe nyuitɔ la.

Elabena Melxizedek sia, Salem fia,…
“Salem Fia.” Eye Biblia srɔl̃a ɖesiaɖe nya be tsã la Salem nye…

Woyɔ Yerusalem tsã be “Salem.” Ke Enye Yerusalem ƒe Fia. Milé
ŋku ɖe Eŋu.

…Mawu dziƒoʋĩtɔ nunɔla, (emae nye avuléla), amesi yi
ɖakpe Abraham…
Medi be maɖo Eƒe dzidzimexexlẽ gbɔ, Ame ŋkuta gã sia, ale be

mianya Amesi Wònye, gbã, emegbe mia…míayi ŋutinya la dzi.
…esime wògbugbɔ tso fiawo siƒe gbɔna, eye wòyrae;
Amesi hã…Abraham tsɔ nuwo katã ƒe ewolia na la wotsɔ ŋkɔ

nɛ…gbã…le gɔmeɖeɖea nu be dzɔdzɔenyenye ƒe Fia,…

Azɔ milé ŋku ɖe eŋu, “Dzɔdzɔenyenye.” Azɔ, ame ŋutɔ ƒe
dzɔdzɔenyenye li, xɔse kpawɔe ƒe dzɔdzɔenyenye li, dzɔdzɔenyenye
si wotrɔ gbo li, ɖesiaɖe ƒomevi. Gake dzɔdzɔenyenye vavã ɖeka
koe li, eye dzɔdzɔenyenye ma tso Mawu gbɔ. Ke Ame sia enye
dzɔdzɔenyenye ƒe Fia. Ameka pɛ Wòate ŋu anye?
21 Azɔ, Enye dzɔdzɔenyenye ƒe Fia, Yerusalem Fia, dzɔdzɔenyenye
ƒe Fia, ŋutifafa Fia. Woyɔ Yesu be, “Ŋutifafa Fiavi.” Eye fiavi enye fia
ƒe vi. Eyata, Ame sia nye ŋutifafa Fia, ekema ele be Wòanye Fofo na
ŋutifafa Fiavi la. Mise emea?
22 Azɔ mina míakpɔ, Eƒe dzidzimexexlẽ le ŋgɔgbe vie, be míakpɔ
afisi yim míele.

Tɔ mele esi o,…
Azɔ, Tɔ le Yesu si. Mixɔ edzi sea? Kakaɖedzitɔe ele Esi.
…nɔ mele esi o,…

Nɔ le Yesu si. Gake Ame sia la tɔ alo nɔ mele esi o.
…dzidzime mele esi o,…

Amea ɖeke meli si me Wòdo tso o, dzidzimea ɖeke o. Eli ɖaa.
“Dzidzime meli nɛ o.”

…ŋkekewo ƒe gɔmedzedze meli nɛ o,…
Ɣeyiɣi aɖeke menɔ anyi si Wòdze egɔme o.

…alo agbe ƒe nuwuwu meli nɛ o;…
Mate ŋu anye naneke wu Mawu o. Eya katã ko Wòate ŋu anye.

23 Azɔ, azɔ mide dzesii esime míaxlẽ kpukpui si kplɔe ɖo la.
Mikpɔea? “Wotsɔ ŋkɔ nɛ, gbã be, dzɔdzɔenyenye ƒe Fia.” Menye
afimae medi be matsɔe le o. Kpukpui—3 lia:

…kple agbe ƒe nuwuwu meli nɛ o; ke boŋ Mawu Vi la wòɖi;…
Azɔ, menye Mawu ƒe Vi Wònye o, elabena, ne Enye Vi la,

gɔmedzedze le Esi. Ke Ame sia la gɔmedzedze meli nɛ o. Ne Vi Wònye
la, ele be tɔ kple nɔ siaa nanɔ Esi. “Ke Ame sia la tɔ kple nɔ mele esi
o. Ke boŋ Mawu Vi la Wòɖi.”

…eye wònɔ anyi nye nunɔla yi ɖe mavɔmavɔ me.
24 Azɔ, Dk. Scofield le didim be yeagblɔ, bena, “Enye nunɔlanyenye,
si woyɔ be, ‘Melxizedek ƒe nunɔlanyenye.’”

Gake medi be makplɔ mi le esia me le minuti ʋeea ɖewo me.
Ne nunɔlanyenye wònye la, ekema ele be gɔmedzedzea nanɔ esi, eye
nuwuwu nanɔ esi. Gake, “Ame sia gɔmedzedze loo nuwuwu mele esi
o.” Eye megblɔ be yedo go nunɔlanyenye o. Edo go Amea ɖe, eye
wòyɔ Eƒe Ŋkɔ be “Melxizedek.” Ame Wònye, menye kɔmahatsɔŋkɔ

o, menye nu—nu—nunɔlanyenye alo fofonyenye o. Ame ŋutɔŋutɔ
Wònye si Ŋkɔe nye Melxizedek, amesi nye Yerusalem ƒe Fia. Menye
nunɔlanyenye o, ke boŋ Fia aɖe si si fofo mele o. Fofo menɔa
nunɔlanyenye si o. “Eye Ame sia la tɔ mele esi o, nɔ mele esi o,
ŋkekewo ƒe gɔmedzedze kple agbe ƒe nuwuwu meli nɛ o.” Azɔ, Mawu
ƒe Vi la…
25 Ameka esia nye, esia nye Yehowa. Esia nye Mawu Ŋusẽkatãtɔ la
Ŋutɔ. Mate ŋu anye bubu o.
26 Azɔ mide dzesii be, “Eli yi ɖe mavɔmavɔ me.” Ɖaseɖiɖi le esi le
afisia, bena, “Ele agbe. Meku gbeɖe kpɔ o.” Mewɔ naneke…Menye
nu bubua ɖeke wu be ele agbe o. “Eli yi ɖe mavɔmavɔ me.”
27 Azɔ, wowɔ Yesu, wòɖi Eyama. Azɔ, nusitae vovototo le Mawu
kple Yesu dome: Gɔmedzedze le Yesu si; gɔmedzedze mele Mawu
si o. Gɔmedzedze mele Melxizedek si o, evɔ gɔmedzedze le Yesu si.
Gake wowɔ Yesu, wòɖi Eyama. “Nunɔla, yi ɖe mavɔmavɔ me.”
28 Azɔ, esime Melxizedek nɔ anyigba dzi la, Menye naneke le
xexeame wu—wu Yehowa Mawu si ɖe eɖokui ɖe go to nuwɔwɔ me o,
Enɔ afisia abe teofania ene. Abraham do Goe kpɔ, le eƒe agbadɔ me.
Eye abe alesi míegblɔ ŋdi sia ene la, “Abraham de dze Sii. Eye Wògblɔ
nusi wɔ ge Wòala na Abraham, elabena Mele asi ɖe ge le anyigba ƒe
domenyila la ŋu ɖe ŋkuagba me le nusiwo wɔ ge Wòala ŋu o.”
29 Mina matɔ ɖe afisia minuti ɖeka, be magblɔ be, Mawu gabua
nenema ke le Eƒe Hame ŋu kokoko. Mienye viviti me viwo o. Kekeli
me viwo mienye. Eye…mí amesiwo…“Woayra ame fafawo, elabena
woawoe anyi anyigba la ƒe dome.” Ke ɖe Mawu, Amesi wɔ ɖo—ɖoɖe
Abraham gbɔ, eya si le anyigba la ƒe dome nyi ge…Eye Wògblɔ be,
“Nyemaɣla nusiawo ɖe amesi le anyigba la ƒe dome nyi ge o.” Geɖe
aleke wu Maɖe Eƒe nuɣaɣlawo afia Eƒe Hame si le anyigba la ƒe dome
nyi ge o mahã!
30 Daniel gblɔ be, “Le ŋkeke ma me amewo aʋu du ayi agbɔ,
sidzedze adzi ɖe edzi.” Eye wògblɔ be, “Nunyalawo woadze si woƒe
Mawu, le ŋkeke ma dzi, eye woawɔ kalẽ gãwo le ŋkeke ma dzi. Gake
amevɔɖ̃iwo madze si Dziƒo Mawu la o.” Wonya Eyama le ɖoɖo kple
kɔnuwo me, abe alesi míaƒe nusɔsrɔ̃ gbãtɔ gblɔ ene, gake womedze
Sii le blibodede ƒe mɔ nu o.
31 Ke Mawu ate ŋu awɔ dɔ ko to blibonyenye me, elabena Ede blibo.
Woayra Eƒe Ŋkɔ! Ele be wòanye tó deblibo si me Mawu wɔa dɔ tona,
elabena Mate ŋu awɔ nu bubua ɖeke o negbe to blibodede me ko.
Mate ŋu ata ɖi ɖe Eɖokui ŋu le nɔnɔmea ɖeke me o. Eye ematae
Yesu va be wòaɖe míaƒe nuvɔw̃o ɖa, ale be woate ŋu awɔ mí blibo,
be Mawu nate ŋu awɔ dɔ to Eƒe Hamea me. Afimae nyaɣaɣla la le.

Afimae xexeame ƒe ŋku gbã le. Afimae wodi be yewoagblɔ le,
bena, “Miaƒe tagbɔ gblẽ.” Afimae wodi be yewoagblɔ le be, “Mienya
nusi gblɔm miele o.”

Elabena, “Aƒetɔ ƒe nuwo nye aɖaʋadzedze le xexeame ƒe nunya
gbɔ. Ke xexemenuwo nye ŋutilãme nu na xɔsetɔ.” Eyata, ènye ame
bubu sã, èle agbe le nuto bubu me. Mèganye xexe sia me tɔ o. Èto
agbe sia me yi Agbe yeye me.
32 Eyata, Mawu ɖenɛ fiana, menye xexeame o, menye
susuŋununyala o, menye osɔfo nyagbalẽwo o, ke boŋ dzi
bɔbɔɖanyiwo. Etɔ siwo fa, Aɖe Mawu ƒe nu dzɔtsuwo ƒe nyaɣaɣlawo,
afia wo. Mikpɔea?
33 Azɔ, azɔ, Abraham le xexeame ƒe dome nyi ge. To…Abraham ƒe
Nuku la dzie woyra dukɔwo. Eyata Mawu ɖi va heƒo nu nɛ, le Ame
ƒe nɔnɔme me.

Azɔ, Mawu le anyigba dzi ɖaa kokoko. Mawu medzo le anyigba
dzi kpɔ o. Ne ɖe Wòdzo le anyigba dzi kpɔ la, nyemenya nusi wòazu
o. Ke Mawu le afisia ɣesiaɣi le nɔnɔmea ɖe me. Oo, woakafu Eƒe Ŋkɔ!
34 Enɔ anyi kple eviawo le gbedzi, esi wodo go tso Egipte, le Kekeli
ƒe nɔnɔme me. Eƒo nu na Abraham le Ame ƒe nɔnɔme me. Eƒo nu na
Mose le Ame ƒe nɔnɔme me. Eƒo nu na Hame la le Ame ƒe nɔnɔme
me, si nye Ye ŋutɔ Via, Yesu Kristo.

Eye Wòle nu ƒom to Eƒe Hame la me egbe, to Mawu gbagbe ƒe
Hame si wosi ami na la dzi, to anyi zewo me. “Miawoe nye alɔawo.
Nyee nye Weinti la.” Mawu gale nu ƒom, eye xexeame akpɔ Yesu abe
alesi mitsɔ Eyama fia ene. Eyae nye alesi xexeame kpɔnɛ…“Miawoe
nye agbalẽ ŋɔŋlɔwo, si amewo katã xlẽna.” Wò agbe agblɔ nusi
nènye afia.
35 Azɔ, esiae nye Abraham si le eƒe mɔ dzi, gbugbɔ yina. Míayi ɖe
megbe axlẽe nu tso eŋu ɣeyiɣi via ɖe, le Mose I ƒe Agbalẽ me. Le Mose
I ƒe ta 14 lia mee, mexɔe se be eyae. Oo, ale gbegbe ŋutinya la vivi
le afisiae! Azɔ, mí katã míenya nu tso Abraham ŋu, alesie Mawu yɔe
do goe le Kaldea nyigba dzi kple tso Ur dua me, hegblɔ nɛ be nemã
eɖokui ɖa tso eƒe hadohɛwo gbɔ.

Mawu yɔna ŋutsuwo alo nyɔnuwo, Hebiana kaklã.
36 Azɔ, emae nye kuxi la na hamewo egbe, womedi be yewoaklã
yewo ɖokui ɖa tso ŋutilãme xɔ-…dzimaxɔsetɔwo gbɔ o. Ematae
míate ŋu ayi ŋgɔgbe wu o. Ɖeko míegena ɖe ŋutilãme ƒe tɔsisi
ma me, eye míe—míegblɔna be, “Oo, Jim nye ŋutsuvi nyuiea ɖe,
ne ɖe wòno aha. Ne ɖe wò…Ke meyi ɖe kplɔd̃zibɔlu ƒoƒe kplii,
gake nyemeƒona kplɔd̃zibɔlu o. Me—me—meyina ɣeɖuƒe kpakplii.
Wogblɔa gbegblẽnyawo, kple bubuawo, gake nyemegblɔa ɖeke o.”

37 “Do go le wo dome.” Ele eteƒe. “Mimã mia ɖokuiwo ɖa. Migaka
asi woƒe nu makɔmakɔwo ŋuti o, eye maxɔ mi,” Aƒetɔ lae gblɔe.
“Migatsɔ kɔkuti kpe ɖe dzimaxɔsetɔwo ŋuti o, anɔ kɔkuti tutɔ te o.”
Migawɔe o. Mite mia ɖokuiwò ɖa.
38 Eye Mawu yɔ Abraham be nemã eɖokui ɖa tso eƒe ƒometɔwo katã
gbɔ, eye wòazɔ kple Ye. Nɔviŋutsu, ɣeaɖewoɣi la efia be woadzo le
hamea ɖe me. Efia nenema na Paulo. Ele be wòadzo le eƒe hame
me. Efia nenema na ame geɖewo. Ɣeaɖewoɣi la efia be woadzo le
aƒe me. Ɣeaɖewoɣi la efia be woadzo le fofo kple dada gbɔ, eye
woagblẽ nusianu ɖi. Nyemedi be magblɔ be ewɔnɛ ɣesiaɣi o, gake
ewɔnɛ ɣeaɖewoɣi. Efia be ele be nàɖe nu ɖesiaɖe ɖa le wò kple
Mawu dome, eye nàzɔ kple Eya ɖeka ko. Oo, kɔmunion vivi, yayra
ma, kadede ma si miekpɔna ne miemã mia ɖokuiwo ɖa tso xexeame
ƒe nuwo gbɔ eye tso ŋutilãme xɔsetɔ siwo ɖua fewu le mia ŋu la gbɔ,
hezɔ kple Kristo ɖeka ko!
39 Zi nenie meda akpe na Mawu! Egblɔ be, “Mana wò fofowo kple
dadawo le fifi xexe sia me. Mana xɔlɔw̃o kple hadohɛwo wò. Eye
nyemaɖe asi le ŋuwò o, eye nyemagblẽ wò ɖi akpɔ o. Ne xexeame
katã trɔ megbe de wò hã, Mayi kpli wò, vaseɖe mɔa ƒe nuwuwu.”
40 Gomekpɔkpɔ yayra kae nye si, be wona atamkaka ame be wòadze
Aƒetɔ Yesu yome, be wòamã eɖokui ɖa tso ŋutilãme hadohɛwo gbɔ,
be woadze Aƒetɔ la yome! Eye ne ewɔ sigbe amea ɖewo gbe be
yewomalé yewo ɖokui nyuie o, eye yewoatsɔ yewo ɖokui fia abe
Kristotɔ ene o, ke boŋ wolɔ̃ ŋutilãme nuwo la, anyo na wò wu be
nàdi zɔhɛ bubu ziɖeka. Ele teƒe. Eye ne amea ɖeke medi be yeazɔ
kpli wò o la, Amea ɖe li si do ŋugbe be yeazɔ yi kpli wò. Eyae nye,
Aƒetɔ Yesu yayra la, Eya lazɔ kpli wò.
41 Mawu gblɔ na Abraham be, “Mã ɖokuiwò ɖa.” Eye esi
amenyenye nɔ Abraham me ta la, ekplɔ fofoa ɖe asi, ekplɔ nɔviaŋutsu
ƒe vi ɖe asi, tɔgãyɔvia; wo katã ku ɖe eŋu. Ke Mawu meyrae kpɔ o
vaseɖe esime wòwɔ nusi Mawu gblɔ nɛ be newɔ o.
42 Nyemele gbɔgblɔm be mènye Kristotɔ o. Ema la, nyemewɔ amea
ɖe be menye kristotɔ o. Gake mele esia gblɔm, be ne Mawu gblɔ nane
na wò be nàwɔ la, Mayra wò akpɔ gbeɖe o vaseɖe esime nàwɔe. Mele
nyagblɔti la dzi fiẽ sia kpakple numawo dometɔ ɖeka si ku ɖe ŋunye.
Nye takpekpewo menye nusi wòle be woanye, le ƒe eve siwo va yi
me o. Le esi nyemewɔ nusi Aƒetɔ bia be mawɔ o tae. Egblɔ nam be,
“Heyi Afrika, eye emegbe India.” Eyae nye si, woŋlɔ ɖe afisia tututu,
le Agbalẽ sia ƒe megbe, fifi laa.
43 Zimenɔla la yɔm, gblɔ be, “Ɖe asi le Afrikatɔ mawo ŋu woayi.
India sɔ gbe.”

44 Gbɔgbɔ Kɔkɔe va kpem, gblɔ bena, “Àyi Afrika abe alesi megblɔe
na wò ene.”
45 Eye ƒe bubu va yi. Eye zimenɔlawo…Meŋlɔ̃ Esia be. Egblɔ be,
“Míeyina ɖe India. Tiketiawo le afisia xoxo.”
46 Medze mɔ, heŋlɔ Esia be vaseɖe esi meɖo Lisbon. Gbeɖeka zãme,
afima la, mebu be mele kuku ge. Esi ŋu ke la meyi ɖe tsiléƒe, be malé
tsi. Oo, medze dɔ ale gbegbe be, bebli hafi mate ŋu anɔ tsitrenu. Le
afima la, Kekeli ma tɔ ɖe afima le tsileƒea, ebe, “Mesusu be megblɔ
na wò be, ‘Yi ɖe Afrika, gbã.’”
47 Nye takpekpewo nɔ ɖiɖim kpɔtɔ blewu tso keke ɣemaɣi. Togbɔ
be meyi ɖe India, esi amewo de milion afã tsi tre ɖe afima hã, ema
menye awɔ nusi Mawu gblɔ be woawɔ o. Mese le menye be nye
takpekpewo magakpɔ dzidzedze akpɔ o vaseɖe esi magbugbɔ yi afima
aɖaɖɔ numa ɖo. Meka nusi mawɔ o la, Afrika enye, gbã, elabena ele
be nàwɔe. Mawu ƒe Nya Mavɔ la ekem, le afima. Menya nu wu ema.
Gake ele be magbugbɔ yi. Ke mexɔe se be ƒe sia si gbɔna lae nye ɣeyiɣi
si mata ado le nye go la me, to Aƒetɔ la ƒe kpekpeɖeŋu me.
48 Nyanyuie xoxo, dzeani sia si le tsitsim bɔbɔe, abe logoti ene la,
ke mexɔe se be ele gbesɔsɔ azɔ be wòakeke eƒe alɔdzɛwo. Mexɔ edzi
se, Gbedeasi gã sia kple nu gã sia, Mexɔe se be Aƒetɔ ana be míaʋuʋu
xexeame ake hena Mawu ƒe ŋutikɔkɔe.
49 Ele be nàwɔ nusi Mawu gblɔ na wò be nàwɔ. Eye Abraham dzo,
kplɔ etɔwo ɖe asi. Elɔã wo. Emae nye amenyenye ƒe akpadzi. Gake le
ɣeyiɣia ɖe megbe sẽ kple sẽ ko la, fofoa ku eye wòɖii. Ale tɔgayɔvi le
egbɔ, emegbe dzrehehewo kple nyaʋiʋliwo dzɔ. Eye, mlɔeba la, Lot
wɔ eƒe tiatia heyi ɖe Sodom. Ke miade dzesi be Abraham la, mehe
nya kple Lot o. Egblɔ be, “Nɔviwo míenye. Mele be míaʋli nya o.
Ke wò kɔ wò ta dzi eye nàyi go si me nèdi la. Ne èyi ɣedzeƒe la,
mayi ɣetoɖoƒe. Ne èyi anyiehe la, mayi dziehe.” Ema nye Kristotɔ ƒe
nɔnɔme, lɔ̃ faa nàtsɔ akpa nyuitɔ la na ame kemɛa. Ɣesiaɣi la tsɔe ɖo
eƒe ŋkume, na be wòawɔ eƒe tiatia.
50 Elabena nuka? Nukae wɔ be Abraham wɔ esia? Enya bena Mawu
do ŋugbe na ye be yeanyi nu blibo la ƒe dome, alekee hã. Amen.
Eyata, ale agbadɔ alo kɔƒexɔe o la, nukaŋuti maxa nu? Nu blibo
la nye mía tɔ. “Woayra amesiwo nye ame fafawo elabena woawoe
anyi anyigba la ƒe dome.” Nua katã nye mía tɔ. Mawu gblɔ nenema.
Eyata tsɔ tiatia nyuitɔ wu la na ame la, ne edi nenema la. Ɖewomahĩ
ema katã ko kpɔ ge wòala. Gake nua katã nye mia tɔ, ɖeɖekpɔkpɔ ƒe
domenyila to ŋugbedodo me. Nua katã nye mia tɔ.
51 Ale, Sarah, nye nyɔnu si dzetugbe wu le anyigba la dzi, enɔ anyi
ɖe togbe la dzi kple srɔãŋutsu sigbe alesi dze be wòawɔ ene. Eye

dzaa ko la, enyo, anye be edo ɖetivɔwu dzaa ko, alo ɖesiaɖe si miedi
be miayɔe. Esime, Aƒn. Lot ya do awu abe hotɔ kpemi ene. Eye srɔã
nye dudzikpɔla le dua me. Enye ʋɔnudrɔl̃a si nɔa anyi ɖe agbo la nu.
Nusianu le nyɔnua si; edea nutɔƒe bɔbɔwo katã kple aɖidada zãɖuƒe
siwo katã yia edzi le Sodom kple Gomora. Gake edze Sarah ŋu wu
be wòanɔ agbe kple srɔãŋutsu kpakple nu suetɔ kekeake, ahanya be
yele Mawu ƒe lɔlɔñu me, tsɔwu be akpɔ gome le kesinɔnuwo, alo, alo
le kesinɔnuwo ƒe vivisese me hena ɣeyiɣia ɖe. Ema le teƒe. Ɣemaɣie
Mawu srãna ame kpɔ.
52 Eye gbeɖeka, wò, si tsɔ mɔ gbegblẽ la, ka ɖe dzi be ele tu wò ge
gbeɖeka. Nàte ŋu asusu be nusianu ayi nyuie na ye. Àte ŋu asusu be
yele dodom le eme, gake mèdo le eme o. Ate ŋu awɔ sigbe wotsyɔ̃ nui
kem ene, gake wometsyɔ̃ nui o. Mawu nya nu ɖesiaɖe. Enya ne wò
emeʋuʋu la tso dzi me vavã alo o. Enya be ètso miaƒe dzi me vavã be
miexɔ Eyama dzi se hekpɔ ɖeɖe, eye mielɔ̃ xɔ Eyama, eye mieku na
xexeamenuwo, hele agbe le Kristo me. Enya nenema.
53 Azɔ, míede dzesi Abraham, medi be mialé ŋku ɖe gbɔgbɔ nyui sia
ŋu. Oo, nu yayra blibo si le afii la nye amenuveve. Medi be miaxlẽ nu
kplim azɔ tso ta 14 lia dzi le Mose II lia me, hena ɣeyiɣia ɖe.
54 Azɔ, nu gbãtɔ si dzɔ esime woɖo afima la, Lot ge ɖe xaxa me.
Nukaŋutie? Edo go le Mawu ƒe lɔlɔñu me. Gake ne ège ɖe kuxi me
esime èle Mawu ƒe lɔlɔñu me la, Mawu akpe ɖe ŋuwò nàdo go. Gake
ne èle kuxi me, le Mawu ƒe lɔlɔñu godo la, nu ɖeka pɛ koe li be
wòawɔ, gàtrɔ yi Mawu ƒe lɔlɔñu me.
55 Azɔ, fiawo katã ƒo wo ɖokuiwo nu ƒu, eye wosusui be bali siwo
le afima la kpɔa tsi nyuie, ke ɖeko yewole yiyi ge aɖaxɔ Sodom sue
xoxoe sia, Gomora, zu wo tɔe. Eye wowɔe. Eye esime woyi afima
ɖaxɔe la, wolé Lot yii kpli wo.
56 Medi be miade dzesi Kristo ƒe Gbɔgbɔ le Abraham me le afii. Azɔ
mide dzesi kpukpui 14 lia.

Azɔ esi Abraham se bena nɔviaŋutsu la…(Misea?) …woɖe
aboyo nɔviaŋutsu la, eɖe eƒe subɔla siwo nya aʋawɔwɔ, alafa
etɔ̃ kple wuienyi, siwo wodzi le eƒe me, eye wòti wo yome vaseɖe
Dan.

57 Oo, amenuveve susu yayra kae nye si! Abraham, esime
nɔviaŋutsu, togbɔ be ege le amenuveve si me hã, togbɔ be ele
megbeɖe ƒe nɔnɔme sia me hã, esime wòse be xexeame lée la, heɖe
aboyoe kplɔ dzoe, yina wuwu ge la, Abraham wɔ nu kple Kristo ƒe
Gbɔgbɔ. Eva hebla akpa na eƒe amewo katã siwo wodzi le eƒe me,
hedze wo yome, heti wo yome vaseɖe keke Dan. Ke Dan le Palestinia
ƒe mlɔenuwo ke, “Tso Dan va ɖo Beer-sheba,” tso liƒo ɖeka dzi va

ɖo ekemɛa dzi. Ke enye Kristo ƒe kpɔɖeŋu, esime Wòkpɔ be xexeame
lé…ege la, Enyã futɔ la ɖe nu vaseɖe nuwuwu, be wòaxɔ Adam ƒome
gege la gbɔe.
58 Medi be miade dzesi kpukpui si kplɔe ɖo la, alesi Gbɔgbɔ la ƒo
nu to eyama me. Esɔ gbe, kpukpui 15 lia.

Eye wògaxɔ kesinɔnuawo katã (katã), kple nɔviaŋutsu Lot hã
le wo si, hekpe ɖe eƒe kesinɔnuawo, nyɔnuawo, kple ameha la
ŋuti.

59 Esime Abraham nyã futɔ siwo ti nɔviaŋutsu yome la ɖe nu, enyãe
le dukɔa me kpeɖo, keke ɖo Dan, hegaxɔ nusianu si wòbu le gege
me la gbɔe.
60 Kristo ƒe nɔnɔmetata nyakpɔ kae nye si, Eya si se le Dziƒo bena
míebu heva nyã futɔ la ɖe nu, keke yi aʋli me, eye wòɖe aboyo
luʋɔ siwo bu la hekplɔ mí gbɔe eye wògbugbɔ ɖɔ nusianu si nɔ
mía si doŋgɔ na gege la ɖo na mí! Mí, megbedelawo, mí amesiwo
wodzi be míanye Mawu viwo, siwo tro gbo zu abosam ƒe viwo,
eye míezu…míeti xexeamenuwo yome, hewɔ vɔ,̃ heyi ŋkubiabiatɔe
sigbe alesi Lot wɔ ene, míedzra míaƒe ŋgɔgbevinyenye eye míekplɔ
xexeamenuwo ɖo. Kristo ɖi va. Togbɔ be míege hã; Mawu, nya le
gɔmedzedzea me amesi lakpɔ ɖeɖe kple amesi makpɔe o, eyaŋuti
wòɖi va henyã abosam ɖe nu to agbea katã me, to ku me, to paradiso
me, yi ɖe aʋli me. Eye keke tso keke Ŋutikɔkɔe me yi aʋli me kekeake,
he—hexɔ aʋli me ƒe ŋusẽ, kple safuiawo le abosam si, hegafɔ, eye
wògbugbɔ nuawo na ameƒomea, bena wòate anye Mawu viŋutsuwo
kple vinyɔnuwo ake.
61 Kpɔ Gbɔgbɔ la ɖa le Abraham me afima, Kristo ƒe Gbɔgbɔ si va
kpakplii?
62 Azɔ medi be miade dzesi le ŋgɔgbe vie, ne míele exlẽm.

Eye Sodom fia va yi ɖakpee esime wòtrɔ gbɔna va aƒe le fia
Kedorlaomer sia, kple…fia…siwoe kpe ɖe eŋuti siƒe, le Sawe
bali, si woyɔna be fia balime la me.

63 Woho yi. Ekplɔ Sodom Fia gbɔe. Ekplɔ nɔviaŋutsu gbɔe. Ekplɔ
ɖeviawo gbɔe. Eye le afii fiawo do go yi ɖakpee. Eye, afisia hãe, medi
be mialé, gbedeasi la azɔ. Milé ŋku ɖe afisia ŋu.

Ke—ke Melxizedek, Salem-fia (Yerusalem Fia, ŋutifafa Fia)
tsɔ abolo kple wein vɛ: amesia enye Mawu dziƒoʋĩtɔ ƒe nunɔla.
Eye wòyrae, gblɔ bena, Mawu dziƒoʋĩtɔ si wɔ dziƒo kple

anyigba, nayra Abraham:
64 Melxizedek, Salem Fia la, hã ɖɔli Eɖokui le fia bubuawo dome.
Ke mide dzesi, aʋa la wu nu, Mawu ƒe Gbɔgbɔ le Abraham me, Kristo

ƒe Gbɔgbɔ, si kplɔ nɔvia gegewo gbɔe, hegatrɔ wo da ɖe woƒe nɔnɔme
si dze na wo la me, nusiwo katã wòbu la. Exɔ wo gbɔe. Eye esi
wòwɔe la, Etsɔ abolo kple wein vɛ, kɔmunion la. Ɖe miate ŋu akpɔ
Amesi Melxizedek sia nye oa? Enye Mawu. Ehe kɔmunion vɛ, le aʋa
la megbe.
65 Azɔ migana míakee ake, ɖe Mateo 26:26 me, netsɔ kaba, ne
míakpɔ nusi Yesu gblɔ le afisia kuɖe eŋu. Le Mateo ƒe Agbalẽ me,
ta 26 lia eye kpukpui 26 lia hã, míedi be míaxlẽ nu via ɖe ko le
afisia. Esɔ gbe, Mateo 26:26.

Tete woa kple Yesu wova teƒea ɖe si woyɔna be Golgata,
Golgata, alo, Getsemane, (medi be magblɔ,) eye wògblɔ na
eƒe nusrɔl̃awo bena, Mibɔbɔ nɔ afisia, vaseɖe esime mayi aɖado
gbe ɖa le afimɛ.

66 Mexɔe se be nyemekpɔ Ŋɔŋlɔ la nyuie o. Mateo, kpukpui
blaeve-…26 lia le ta 26 lia me. Ne amea ɖe kpɔe la, nexlẽe nam, ne
mie—ne miate ŋu akpɔe. Minuti ɖeka ko. Kpɔɖeŋu nyuia ɖee nye si
le afisia. Nyemedi be miadae ƒu o. Yee nye si. Yee nye ma, nɔvinyɔnu.

Ke esi wole nua ɖum la, Yesu tsɔ abolo ɖe asi, eye esi wogblɔ
akpedanya la,…
Nuka wònye? Aʋa la wu nu.

…eŋẽ eme, hetsɔna eƒe nusrɔl̃awo gblɔ bena, Mixɔe, eye
miɖui; esiae nye nye ŋutilã.

67 Mikpɔ Melxizedek ma ɖa? Ƒe alafawo doŋgɔ, esime Wòdo go
Abraham, le aʋa la megbe la, Enae abolo kple wein. Eye le afisia
Yesu na eƒe nusrɔl̃awo, le esime Eƒe aʋa sesẽ sia wu nu vɔ, Ena wo
abolo kple wein. Milé ŋku ɖe eŋu. Milé ŋku ɖe tsɔ si Ava va ŋu.

Eye wòtsɔ kplu ɖe asi, eye—eye esi wòda akpe le eta la, etsɔe
na wo, gblɔ bena, Mi katã mino le eŋu;
Elabena esiae nye nye ʋu si nye nubabla yeye la tɔ, si wokɔ

ɖe anyi le ame geɖewo ŋuti hena…nuvɔk̃eke la.
Gake mele egblɔm na mi bena, tso esia dzi la nyemegale

weinkutsetse la me tsi no ge, vaseɖe ŋkeke ma dzi esi mía kpli
mi míano yeyee le fofonye ƒe fiaɖuƒe la me o.

68 Fifia la míele aʋa me. Míele mía nɔviŋutsu si ge la dim, esi ke
Mawu, hafi woaɖo xexeame gɔme anyi la, kpɔe eye woɖoe ɖi na
Agbe Mavɔ. Eye xexe sia me nuwo lée hekɔe dzoe le yali aɖe me.
Edzo yi le habɔbɔwo kple hatsotsowo me, eya kple srɔã, le yiyim le
mɔdodo dzi ayi agagbɔ, le siga yɔm le aha nom le aglo tum, le didim
be yeakpɔ ŋutifafa. Eye Kristo ƒe Gbɔgbɔ si le mía me, abe alesi Wònɔ
Abraham me la, míeyi edi ge. Kpakple Mawu ƒe aʋawɔnuwo katã,

Mawu Dɔlawo ƒu asaɖa anyi ɖe mía ŋu, míedzo yina mía nɔviŋutsu
si ge la kplɔ ge agbɔe.
69 Eye ne aʋa la va wu nu mlɔeba la, míado go Melxizedek ake,
woayra Mawu, Amesi yra Abraham le afima, henae yayrawo, henae
abolo kple wein, kɔmunion la. Eye ne aʋa la wu nu la, míava do go
Eyama. Mí amesiwo nye Abraham ƒe ŋugbedodo la domenyilawo,
hadomenyilawo kple Kristo le Fiaɖuƒe la me, míava kpe Kplii le mɔa
ƒe nuwuwu, eye míagaɖu abolo kple wein, ake, ne aʋa la wu nu.
70 Amekae nye Melxizedek sia? “Amesi si si tɔ mele o, nɔ mele o la,
ŋkekewo ƒe gɔmedzedze kple agbe ƒe nuwuwu meli nɛ o.” Eyama anɔ
Afima agana kɔmunion ake. Mise emea?
71 Ne míeva bɔ, le zã aɖewo me, ne míeva ƒo ƒu eye míexɔ kɔmunion
tso osɔfowo ƒe asiwo me la, ele esia teƒe be míexɔ Aƒetɔ Yesu ƒe ku,
ɖiɖi, kple tsitretsitsi dzie se, bena nutsyɔnu ma, si nye Eƒe ŋutilã ma
si me Eya, Mawu ɣla ɖo la, míeɖui, abe teƒenɔnu ene, “Míeku na
xexemenuwo, eye wogadzi mí yeyee tso Gbɔgbɔ la me.” Eye míele
zɔzɔm kple Kristo ƒe Ŋutilã, xɔsetɔwo katã ƒoƒu.
72 Ne aʋa gã la wu nu, eye míedo go ake kple Kristo la, míaɖu
kɔmunion kple Eyama le Mawu Fiaɖuƒe la me, yeyee; eye míaɖu
ŋutilã la, eye míano weintsetse ƒe ʋu yeye la ake, le Mawu Fiaɖuƒe la
me. Oo! Emae nye Melxizedek. Amesi Wònye lae ma.
73 Azɔ mina míagaxlẽ nu yi ŋgɔgbe vie kuɖe Eyama ŋu le afisia, ke
kpukpui 18 lia.

Ke Melxizedek Salem fia tsɔ abolo kple wein vɛ:…(Mielé
esia?)…amesia nye Mawu dziƒoʋĩtɔ ƒe nunɔla.
Eye wòyrae, gblɔ bena, Mawu dziƒiʋĩtɔ, si wɔ dziƒo kple

anyigba nayra Abraham:
Eye wòyrae,…Eye wòyra…
Eye woayra Mawu dziƒoʋĩtɔ, si tsɔ wò futɔwo de asi na wò

la. Tete wòtsɔ nuawo katã ƒe ewolia nɛ.
Exe nu ewoliawo na Melxizedek. Abraham tsɔ aboyonuwo katã

ƒe ewolia Nɛ.
74 Azɔ medi be miade dzesii le afisia esi Paulo le edzi yim, hele
gɔmeɖokpe ɖom anyi na nusɔsrɔ̃ si gbɔna la azɔ.

Eye Sodom fia gblɔ na Abraham bena, Tsɔ ameawo nam, ne
kesinɔnuawo nasusɔ na wò.
Azɔ, Sodom fia gblɔ bena, “Azɔ, wò nàgbugbɔ nye amewo nam

ko, eye wò ŋutɔ nàtsɔ kesinɔnuawo.”

Ke Abraham gblɔ na Sodom fia bena, Meta YEHOWA, Mawu
dziƒoʋĩtɔ,…
El Elyon, “dziƒowo kple anyigba wɔla,” le afima.

…Mawu dziƒoʋĩtɔ, si wɔ dziƒowo kple anyigba,
Bena nyemaxɔ naneke atso nusiwo katã nye tɔwò la me o ka

loo alo atokotaka gɔ̃ hã o,…
Mewɔ takpekpe gã aɖe be yeatsɔ akpɔ ga o. Nɔvia si ge la ko

dim wòle.
…bena nyemaxɔ naneke atso nusiwo katã nye tɔwò la me o,

bena nàgagblɔ bena, yee wɔ Abraham wòzu kesinɔtɔ o:
Negbe nusi ɖekakpuiawo ɖu, kple ŋutsu siwo yi kplim ƒe gome

la ko woawo naxɔ wotɔ gome,…
75 Azɔ, medi be miade dzesii, ne Abraham gblɔ be, “Nyemaxɔ ka alo
atokotaka hã o.” Mewɔ aʋa, be yeakpɔ ga geɖe o. Eye aʋawɔwɔ vavã
ɖesiaɖe la womewɔnɛ ɖe ɖokuitɔdidi ƒe tamesusuwo ta o. Womewɔa
aʋa ɖe ga ta o. Wowɔa aʋa ɖe—ɖe tamesusuwo ta, ɖe ɖoɖowo ta.
Amewo wɔa aʋa ɖe ɖoɖowo ta. Eye esi Abraham do go yi ɖaxɔ Lot
la, meho yi elabena enya bena yeate ŋu asi fiawo eye yeaxɔ woƒe
kesinɔnuwo o, edo go yi ɖe ɖoɖo la ta be “yeaɖe ye nɔviŋutsu.”
76 Eye osɔfo ɖesiaɖe si wodɔ ɖa le Dziƒo Fia la ƒe gbɔgbɔɖameme te
la, mayi ɖe ga ta o; nenema ke mayi be yeawɔ hame gãwo o, nene
ke mele yiyi ge be yeagbɔ ɖe kɔmahatsɔŋkɔwo me o. Ayi ɖe ɖoɖo
ɖeka ko ta, eye eyae nye, “Yeakplɔ ye nɔvi si ge la gbɔe.” Eɖakpɔ
ewolia le nudzɔdzɔwo me alo mekpɔe o la, ema matrɔ nu via ɖeke
le egbɔ o.
77 Abe alesi megblɔ ene bena, “Aʋa vavãwo la wohona wo hewɔa
wo ɖe ɖoɖowo ta ke menye ga ta o.” Eye ŋutsuwo kple nyɔnuwo siwo
ɖona hame me hevana hamea me, be woaxɔ ŋkɔ, elabena Joneswo le
afima, alo woɖɔlina woƒe hame tso hame sue me ayi hame gã me,
ɖokuitɔdidi ƒe tamesusu tae miele ewɔm ɖo eye ɖoɖo nyuitɔ mele
megbe nɛ o. De wòle be mialɔ̃ anɔ tsitre ɖe aʋa la ŋgɔ.
78 Le agbadɔ sia me afii, ne nuwo mele dzi yim nyuie o, eye mi
ŋutsuwo kple mi nyɔnuwo miaʋu du ado go yi afi bubu, alo miaɖe
ɖe adzɔge vaseɖe esime dzrewɔwɔ kple nyahehewo nawu nu la, nane
gblẽ tso miaƒe numetoto la ŋu. Esɔ gbe.
79 Kɔ aɖe le mia si le afisia. Ɖoɖo aɖe le mía—mía si afisia. Hame
sia la wotui ɖe Biblia ƒe ɖoɖowo dzi. Ne amea ɖe le eme afisia si mele
nu wɔm nyuie o, eye miesusu be womele ewɔm nyuie o la, miheyi
ɖe egbɔ ne miaƒo nu nɛ. Ne màte ŋu awɔ ɖeka kplii o la, ekema kplɔ
nɔviŋutsua ɖe kpe ɖe ŋuwò, ame ɖeka alo ne eglo la eve. Ne egbe be

womadzra ye ɖo o la, ekema gblɔe na hame la. Eye hame la aɖe asi le
eŋu, maganɔ nɔvikadede me kpakplii o. Eye Yesu gblɔ be, “Nusianu
si miatu le anyigba dzi la, Nye la matui le Dziƒo.”
80 Susu ma tae miekpɔa tukaɖawo ale gbegbe, elabena miegbe
be miakplɔ Biblia ƒe ɖoɖowo ɖo. Ne amea ɖe le hamea me le
hunyahunya hem vɛ, alo amea ɖe lé mɔ gbegblẽ la, menye miaƒe
dɔdeasi wònye be miayi aɖanɔ nu ƒom le ŋutsu ma alo nyɔnu ma ŋu
o. Wò dɔdeasi wònye be nàyi ŋutsu ma alo nyɔnu ma gbɔ, agblɔ eƒe
vodada nɛ. Ne egbe be yemase yemaɖo to wò o la, kplɔ ame bubua
ɖe kpe ɖe ɖokuiwò ŋu. Ne egbe be yemaɖo to ema o la, ekema hame
la naɖe asi le eŋu. Yesu gblɔ be, “Nusi mietu le anyigba dzi la, Nye
la matui le Dziƒo. Nusi miebla le anyigba dzi la, Nye la mablae le
Dziƒo.” Emae nye hame la ƒe ŋusẽ.
81 Teƒe sia medidi o, xɔñye mawunyagblɔla nyuiea ɖe la, ŋutsuvi
aɖe le esi, eye ŋutsuvi ma dena sɔleme, le eya ŋutɔ ƒe hamea me. Eva
ɖo teƒea ɖe si wòde asi yiyi me kple nyɔnuvi sue xoxoe aɖe si yɔa
siga henɔa agbe heɖua agɔ. Mawunyagblɔla gblɔ be, “Tsã ya ɖe, ema
ka ye ŋutɔ.” Xɔñye vevia ɖe, kple ŋutsuvi nyuia ɖe. Gake nyɔnu sɔhɛ
aɖe blu tame nɛ; eye nyɔnua ɖe srɔ̃ kpɔ, hedzi viwo, eye srɔãŋutsu
gale agbe. Enɔ vɔvɔm̃ be woava wɔ…bena ŋutsuvi la ava ɖee. Eyata,
nɔviŋutsu la tsaka kem. Eye wògblɔ nam be, “Nɔviŋutsu Branham,
medi be nàyi ɖe ŋutsuvi ale kple ale gbɔ. Medi be nàƒo nu nɛ.”
82 Megblɔ be, “Nɔviŋutsu…” Esusɔ vie mayɔ eƒe ŋkɔ. “Mɔ nyuitɔ
li na wò. Mègadɔm ɖa o. Ne ŋutsuvi la mele agbe si dze nɔm o,
eye hame la kpɔe be ele nu gbegblẽ wɔm la, ekema nua nye hame
la tɔ be wòawɔ dɔ sia. Ema kpo ɖe hame la gbɔ. Eye hame la nayi
aɖagblɔe nɛ.”
83 Eyata ekplɔ nɔviŋutsua ɖe, heyi ɖe egbɔ ɖagblɔe nɛ. Eye wòɖo
ŋu na nɔviŋutsu la, hena wònya be yeƒe nya gbɔ kpɔm yele, eya hã
newɔ nenema ke. Ekplɔ nɔviŋutsu bubu, eve bubu, subɔla eve heyi ɖe
egbɔ ƒo nu na ŋutsuvi la. Egbe be yemaɖo toe o. Wogblɔe na hame la.
Ke le zã geɖewo me la meva kpɔ, be yeadzra ye kple hame la dome
ɖo esime wogblɔ eƒe nuvɔ̃ la le hame la ŋkume megbe o. Ale, hame
la ɖe asi le eŋu.
84 Ke anɔ abe ɣleti ɖeka tso ema dzi la dzɔfitomedɔ aɖe va dze
edzi, eye dɔkita gblɔ be, “Mɔnukpɔkpɔa ɖeke meli nɛ le xexeame be
wòaganɔ agbe o.” Emegbe eta gbugbɔ va. Mawu nya alesi wòawɔe.
85 Míedina be míawɔe le mía ɖokuiwo si, “Oo, ele be mianyã Ale-
kple-ale dzoe le hamea me. Ele be miawɔ esia, ema, alo ekemɛ.” Ɖe
miewɔ miatɔ gome abe hame ene ɖoɖe egbɔa? Yee ma. Nenema wòle
be miana woata agbɔ, miɖe asi le wo ŋu na abosam ɣeaɖeɣi.

86 Nuka Paulo gblɔ kuɖe ŋutsu ma ŋu si li kple fofoa srɔã? Womete
ŋu dzra woa kpli dome ɖo o. Egblɔ be, “Mitsɔe de asi na abosam.”
Miakpɔ nusi adzɔ la ɖa. Eye le agbalẽ evelia si Paulo ŋlɔ me la, ŋutsu
sia ɖɔ nua ɖo. Kakaɖedzitɔe. Mɔ aɖe le Mawu si wòtsɔ wɔa nusiawoe,
ne ɖe míakplɔ Eƒe sewo ɖo ko.
87 Ne nane mele edzi yim nyuie le hamea me o la, nenye ƒuƒoƒea
domee la, mi nɔviŋutsuawo dometɔ ɖesiaɖe. Ne ekuɖe subɔlawo ƒe
hakplɔha ŋu la, subɔlawo dometɔ ɖeka mele agbe nɔm nyuie o la,
subɔla mamlɛawo nava awɔ takpekpe, adze agbagba be woadzra
nɔviŋutsu la dome ɖo, agblɔ nusi wɔm wòle la nɛ; alo mi hameviawo
dometɔ ɖeka, nu ɖesiaɖe si nènye la. Ekema ele be woatsɔe ɖo eŋku
me. Ne egbe be yemawɔe o la, ekema va gblɔe na kplɔla. Ekema,
hame la aɖe asi le eŋu, eye ekema anɔ abe trɔs̃ubɔla kple ŋudzɔla
ene. Ekema mida ŋku ɖi miakpɔ Aƒetɔ nawɔ dɔ le eŋu. Mikpɔea,
ɣemaɣie wòatrɔ va eɖokui me. Ɣemaɣie wòle tata ge ava. Gake
míedzea agbagba be mía ŋutɔ míawɔe, minyaa, adze agbagba be
míawɔ…nusianu le mɔ si wòle be míawɔe la dzi, azɔ, medzea edzi
na mí kpɔ gbeɖe o.
88 Azɔ, Melxizedek sia, Salem ƒe Fia, Fiavi, Dziƒo-Ʋĩtɔ ƒe nunɔla, yi
ɖakpe Abraham eye wòyrae. Ke etsɔ eƒe nu ewoliawo Nɛ, Abraham
tsɔe nɛ. Ke Enye Salem ƒe Fia. Eye Wòtsɔ abolo kple wein vɛ,
kɔmunion la, etsɔe na Abraham le aʋa la megbe, esime woɖu ameawo
dzi vɔ la megbe.
89 Azɔ, “Aʋawo katã,” abe alesi megblɔe ene la, “wowɔa wo ɖe
ɖoɖowo ta.” Azɔ, ne aʋa suea ɖe dzɔ le miaƒe hamea me la, ele be
wòanye ɖe ɖoɖo nyuitɔ la ta. Ele be miawɔ aʋa ɖe nu nyui ta. Ke
edze be hamevi ɖesiaɖe si le hamea me nawɔ nenema. Azɔ, nufiafia
sia nye hame la tɔ. Eyata míele afisia ɖo. Eyata metsi tre ɖe afisia ɖo.
Numa tae Mawu ƒe Nya la li ɖo, eli na hame la.
90 Migaɖe mɔ gbeɖe be nane naxe mɔ na hame sia o. Ne miewɔe la,
mieɖi fɔ, mia dometɔ ɖesiaɖe. Ke miawo, le miaƒe hame vovovoawo
me, ne nane mele edzi yim nyuie le miaƒe hame me o la, mieɖi fɔ,
elabena ènye hame ma ƒe dzikpɔla. Mele kplɔla gbɔ o. Mele subɔlawo
ƒe hakplɔha la gbɔ o. Ele gbɔwò, wò abe ame ɖeka kolia ene, be nàyi
nɔviŋutsu ma gbɔ akpɔ ɖa be yeate ŋu adzrae ɖo mahã. Ne mète ŋui
o la, ekema kplɔ ame eve alo ame etɔ̃ kpe ɖe ŋuwò ne miatrɔ yi.
Ne egbe be yemase ema o la, gblɔe na hame la. Ekema woado mɔe
tso Mawu Fiaɖuƒe la me. Mawu gblɔ be, “Ne miedo mɔe le afima la,
Mado mɔe le Afisia, nenye be miezɔ ɖe ɖoɖo sia nu.” Ekema Atso
ka abosam ɖe edzi hena tutuɖo…eƒe ŋutilã ƒe gbegblẽ. Eye ekema
agbugbɔ gbɔ. Esia le teƒe. Nenema wòle be wòawɔe be wòatrɔ gbɔ.

Ne enye Mawu ƒe vi la, atrɔ gbɔ. Ne menyee o la, tsyo—tsyo, adzo yi,
eye abosam aɖoe ɖe eƒe Teƒe Mavɔ la.
91 Azɔ, tamesusu si le eme la. Nenye ɖeko ètsɔ nya ɖe amea ɖe ŋu
la, ekema ema to vovo. Gake, ne ame la ɖi fɔ! Eye Lot dzo yi afima
hede megbe, togbɔ be enye Hebritɔ hã. Edzo yi afima hede megbe.
Enɔ amenuveve me, gake ege tso eme. Eye esi wòdzo yi la…Ke Lot—
Lot kpɔ ɖeɖe. Migasusu kpɔ gbeɖe be Lot mekpɔ ɖeɖe o. Ekpɔ ɖeɖe.
Elabena, ɣeyiɣi si katã wònɔ teƒe si menyo o la, Biblia gblɔ, bena,
“Sodom ƒe nuvɔw̃o wɔa fu eƒe luʋɔ dzɔdzɔe la gbesiagbe.” Azɔ, eƒe
ŋutilã nɔ nu ɖeka wɔm. Ke ekae nye eƒe nuwuwu? Ehe ŋukpe geɖe wu
vɛ. Esrɔã trɔ zu dzekɔ. Edzi viwo le vianyɔnuwo ƒe dɔme. Eyata, miate
ŋu akpɔ ŋukpe si wòhe vɛ, le esi wòge tso amenuveve si eye megaɖɔ
eɖokui ɖo ake gbeɖe o la. Ke ele be Mawu naɖee ɖa le anyigba dzi.
92 Gake, kokoko la, enye nɔviŋutsu aɖe si ge, eye Abraham wɔ
ɖesiaɖe si wòate ŋu awɔ be wòakplɔe gbɔe ake. Ke Gbɔgbɔ si nɔ
Abraham me la, enye Kristo ƒe Gbɔgbɔ si le hamea me egbe. Meka
nusi nɔviŋutsu la wɔ o la, nàwɔ nusianu si nàte ŋu awɔ be nàkplɔe
gbɔe va Kristo ƒe ƒomedodo me ake. Meka nusi wòwɔ o, nàtee
kpɔ sesĩe.
93 Azɔ, míedi be míade dzesii le afisia ake, esime míegale
Melxizedek ƒe nusɔsrɔ̃ sia dzi, Salem Nunɔla gã sia, kple Dziƒo kple
anyigba wɔla. Azɔ, enye gbã:

Tɔ, kple nɔ, kple dzidzimenya mele esi o, ŋkekewo ƒe
gɔmedzedze, kple agbe ƒe nuwuwu meli nɛ o; ke boŋ Mawu
Vi la wòɖi; eye wònɔ anyi nye nunɔla yi ɖe mavɔmavɔ me.
Azɔ milé ŋku ɖe eŋu. Menye Mawu ƒe Vi wònye o, Vi la ƒe Mawu

Wònye. Menye Mawu ƒe Vi o, Melxizedek menyee o, ke boŋ Enye
Mawu ƒe Vi la Fofo.
94 Azɔ, ŋutilã sia si nɔ Eŋu la, ɖe Wòwɔe. Meva to nyɔnu me o.
Eyata kpakple ŋutilã wɔwɔ ma la, Mate ŋu…Ŋutilã aɖe si Wòwɔ, na
Eɖokui, be wòaɖe Eɖokui afia.

“Amea ɖeke mate ŋu akpɔ Mawu ɣeaɖekeɣi o. Mawu nye
gbɔgbɔ.” Kukuawo ƒe ŋku mekpɔna nenem nuwo o, negbe ne wole
nɔnɔme aɖe me abe Dzo Lilikpo ene ko, alo nuka ke wònye la, alo
le nugbagbe aɖe ƒe nɔnɔme si woakpɔ nu to ŋutega me. Gake ele
be…Mawu naɖe Eɖokui afia to mɔa ɖe dzi. Eye Mawu ɖe Eɖokui
fia Abraham, le ame ƒe nɔnɔme me. Eɖe Eɖokui fia Mose, le ame ƒe
nɔnɔme me. Eɖe Eɖokui fia Israelviwo, le Dzo Lilikpo ƒe nɔnɔme me.
Eɖe Eɖokui fia Yohanes Amenyrɔl̃a, le ahɔnɛ ƒe nɔnɔme me. Mikpɔea,
Eɖe Eɖokui fia le nɔnɔme mawo me.

Esime Wònɔ Eɖokui ɖem fia le Ame ƒe nɔnɔme me, abe Salem
Fia ene; Yerusalem Fia; menye anyigbadzi Yerusalem o, ke boŋ
Yerusalem si le Dziƒo. Eɖe Eɖokui fia le nɔnɔme ma me. Wowɔe
“wòɖi” Mawu ƒe Vi la.
95 Azɔ, ele be Mawu ƒe Vi la nava to nyɔnua ɖe me, be woawɔe ɖe
afisia; to nyɔnu ƒe vidzidɔ me, elabena numa ɖeka mee ku to va.
96 Eye Mate ŋu ava to nuwɔwɔ me abe alesi Mawu wɔ le
gɔmedzedzea me ene o. Esime Mawu wɔ ame le gɔmedzedzea me
la, nyɔnu meɖo naneke awɔ le eme o. Ɖeko Mawu gblɔ be, “Nusia
nedzɔ,” eye ame do tso ʋuʋudedi me. Eyɔe vɛ, esime nyɔnua ɖeke
meɖo naneke awɔ le eme o. Gake, nyɔnu la, nɔ ŋutsu la me le ɣemaɣi.
97 Eye Mawu ɖe nyɔnu la le Adam ƒe axa me. Ele teƒea? Ke emegbe
nyɔnu la yi hedzi ame to gbɔdɔdɔ me. Eyata alesi ko Mawu ate ŋu awɔ
la…Mate ŋu ava le teofania ma me o. Mate ŋu ava abe Melxizedek
ene o. Ele be wòava abe Ame ene, eye ele be Wòava to nyɔnu dzi.
“Wò Nuku agbã ta na da la, eye eƒe ta aɖu afɔkpodzi na Wò.” Mise
emea? Ele be Mawu nava to nyɔnu me; ke Ewɔe, le esime Wònɔ Eƒe
ŋutilã si nye Ye ŋutɔ Via, Kristo Yesu me. “Mawu nɔ Kristo me, lé
avu le xexeame kple Eɖokui dome.” Eye Wòtsɔ Ye Ŋutɔ ƒe Ʋu na abe
vɔsa ene. Hetsɔ Eƒe Agbe na, ale be to ku ƒe mɔ nu, Wòate ŋu aɖe wò
na Agbe Mavɔ.
98 Ale Mawu va, eye Wòwɔe “wòɖi” Mawu Vi la. Mikpɔea? Enye
Ame si wowɔ wòɖi Mawu ƒe Vi. Azɔ, Mate ŋu anye Mawu ƒe Vi o,
elabena Ame sia nye Mavɔmavɔ.
99 Mawu ƒe Vi la gɔmedzedze le Esi, nuwuwu le Esi. Dzidzi ƒe—ƒe
ɣeyiɣi li Nɛ, Eƒe ku ƒe ɣeyiɣi li Nɛ. Gɔmedzedze kple nuwuwu siaa li
nɛ. Tɔ kple nɔ siaa le esi.
100 Ame sia ya tɔ alo nɔ, gɔmedzedze alo nuwuwu mele Esi o. Gake
Wowɔe, Ame sia, Melxizedek, wowɔe wòɖi Mawu ƒe Vi.
101 Azɔ, Mawu Vi la, esime Wòva xexeame, le nyɔnu ƒe nɔnɔme
me, alo to nyɔnu dzi, le ame ƒe nɔnɔme me, eye wowui la, egafɔ
le ŋkeke etɔãgbe, efɔ na míaƒe afiatsotso, azɔ Ele agbe tegbee. Eye
zi alesi ŋutilã ma le agbe la, míawo hã míanɔ agbe. Eye esi Wòfɔ
tso ʋuʋededi me la, míawo hã woafɔ mí ɖe Eƒe nɔnɔme nu. Emae nye
Nyanyuie la ƒe ŋutinya. Yayra na Aƒetɔ la ƒe Ŋkɔ. Menye Mawudɔlawo
o, menye nukunu mewo o, menye amesiwo to aʋala ƒe hatsotsoa ɖe
o, ke boŋ ŋutsuwo kple nyɔnuwo, amen, anɔ tsitre ɖe Eƒe nɔnɔme nu.
Ẽ, amegã.
102 Abe alesi megblɔnɛ kokoko ene la, magagblɔe ake le ɣeyiɣi sia
me. Nua wɔ sigbe esɔ ɖe nu ene. Menɔ, ɖakui atɔ̃ alo adẽ siwo susɔ
nam la vum. Eye srɔñye gblɔ be, “Billy, wò ta le bebem.”

103 Megblɔ be, “Gake nyemebu kui ɖeka hã le wo dome o.”
104 Egblɔ be, “Afika wole?”
105 Megblɔ be, “Gblɔ afisi wonɔ tsã hafi meva to wo la nam, ne
magblɔ afisi wole dzɔyem le la na wò.” Ele teƒe.
106 Tsã menye kɔ—kɔdala, kametete kɔdala. Mesesẽ hetri. Eye ewɔa
nam sigbe, ne wokɔ gbedoxɔ sia ɖo nye dzime la, mazɔ kplii le
mɔdodo dzi. Magblɔe na mi, ne mefɔ ŋdi sia ŋdi fifia la, medea
dzesii be ƒe blaene kple edzivɔwo va yi. Mikpɔea? Nyemeganye nusi
menye tsã o. Mele gbɔdzɔgbɔdzɔm gbesiagbe. Ne metrɔ kpɔ nye
asiwo hesusu be, “Kpɔ afii. Enyo, mele amegã kum.” Mekpɔa nye
abɔtawo. Mekpɔna be mekpɔ lãme ɖedzi sɔgbɔ. Tsã la medoa awu
si ƒe alime dzidze de blaeve vɔ enyi. Fifia la medoa blaetɔ.̃ Mikpɔea,
mele tsitsim, le ami dem, le zuzum gblɔdɔ.
107 Nuka wònye? Nusiwo meɖuna tsã la ko ɖum megale. Mele
kɔkɔenyenye ƒe agbe wu alesi menɔnɛ tsã, numa ke. Gake Mawu ɖo
ɣeyiɣi aɖe ɖi nam, eye ele be maxɔe. Ke susu yayra la, enye be, le
ŋkeke ma dzi la, Agafɔm ɖe tsitre ake. Eye nusianu si menye esime
mexɔ ƒe blaeve vɔ atɔ̃ la, magazu nenema ake tegbee. Amen. Mikpɔe
vɔ. Nukata tsitsi aɖe fu nam? Meɖu abosam dzi le ema me anɔ ƒe geɖe
geɖewo, esi menya esia, bena mexɔ Eyama dzi se. Agbe ɣeyiɣi sue
sia nye nu sue, kpuie aɖe ko, alekee hã. Ne ɖeko míanɔ anyi ƒe blaadẽ
kple ewo, ƒe blaadre, si nye ɣeyiɣi si ŋugbe wodo na mí la, nuka—
nuka ema nye negbe fuɖeɖe kple blanuiléle? Nuka wònye? Ɖe màlɔ̃
aɖɔli dɔvɔ̃ ƒe aƒe sia kple ŋutikɔkɔe tɔ ma le afima oa?
108 Tsyo, woayra Aƒetɔ la ƒe Ŋkɔ! Nane si le menye la do go
Melxizedek gbeɖeka, eye Wògblɔ ŋutifafa nam eye Wònam Agbe
Mavɔ. Ke agbe sia megaɖi naneke o negbe agbadɔa ɖe si me woaɖe
gbeƒã Nyanyui la to. Mele esia gblɔm le dzi ƒe anukwareɖiɖi me,
esime Biblia eve siawo le ʋuʋu le ŋgɔnye. Ne nye Mawu wu nu kplim
kple Nyanyuia ƒe gbeƒãɖeɖe, eye nyemagate ŋu awɔ naneke Nɛ o
la, vinyewo tsi sɔgbɔ be woate ŋu akpɔ wo ɖokui dzi, eye Wòdi be
yeakplɔm fifi laa, “Amen,” ema awu nya la nu. Ẽ, amegã.
109 Vovototo kae le eme nenye be mexɔ ƒe blaenyi alo ƒe blaeve? Nu
ɖeka ta ko mele afisia ɖo: be masubɔ Aƒetɔ. Evɔ. Ne magate ŋu agblɔ
Nyanyuie la abe alesi mele ewɔm fifia ene, esime mexɔ blaenyi la,
vovototo kae le eme ne mexɔ ƒe blaene alo blaenyi? Ame geɖewo
li siwo xɔ ƒe blaenyi le zã sia me. Ɖevi geɖewo li siwo aku, esime
ametsitsi si xɔ blaenyi la anɔ agbe wu wo dometɔ geɖewo. Vovototo
kae le eme? Wò tamesusuwo enye nua, wò ɖoɖowo, ke míele afisia
be míasubɔ Aƒetɔ Yesu. Evɔ.



284 HEBRITƆWO ƑE AGBALẼ

110 Esi míenya esia, bena, “Agbe sia nye dzudzɔ aɖe ko si ŋu ame
ƒoa nu le; si nɔ anyi kpɔ, ke azɔ megali o.” Gake ne Agbe Mavɔ su
mía si la, Mawu do ŋugbe be Yeagafɔ mí ɖe tsitre ake. Eye míaɖu
kɔmunion kple Eyama ne ŋkekeawo wu nu, eye esime Eya agblɔ be,
“Ge ɖe Aƒetɔ la ƒe dzidzɔ me, esi wodzra ɖo ɖi na wò tso xexeame ƒe
gɔmeɖoɖoanyi me ke.”
111 Ekema vovototo kae le eme le afisia, ne nane ɖale mía si alo mele
mía si oa? Ne míeɖanye sɔhɛ alo míenye ametsitsi la, nuka wòwɔ? Nu
vevitɔ lae nye, ɖe nèsɔ gbe ado go Eyama? Ɖe nèlɔ̃ Eyamaa? Ɖe nàte
ŋu Asubɔea? Ɖe nètsɔ xexemenuwo keŋ dzra? Ɖe nèdo go Melxizedek
tso esime aʋa la wu nua?
112 Woayra Mawu! Mexɔ, abe ƒe blaeve vɔ ɖekɛ va yi, eye gbeɖeka
la mewɔ aʋa kple esia, ema, kple ekemɛ. Nyemete ŋu le nya me tsom
nenye be medi be manye kɔdala, alo ne medi be manye gamɔɖ̃ola,
alo adedala, nusi medi be manye la o. Ke medo go Melxizedek, eye
Wònam kɔmunion, eye tso keke ɣemaɣi dzi la nya la ɖɔ ɖo gbidii.
Aleluya! Meyi ɖe Eƒe akpa dzi. Menɔ dzidzɔ kpɔm le mɔa dzi. Eye
neva ɖo mɔa ƒe nuwuwu, eye ku klẽ ŋku le mo kpɔm nam la, alesi
mele sesem fifia la, nyemavɔ̃ nɛ o. Mazɔ, medi be mazɔ ado ɖe eƒe ŋku
me, esi menya esia, bena menya Eya Amesi do ŋugbe la, ele teƒe, bena
menya Eyama le Eƒe tsitretsitsi ƒe ŋusẽ me. Ne Eyɔm tso amekukuwo
dome la, mado go le wo dome. Esia le eteƒe, esi menya Eyama le Eƒe
tsitretsitsi ƒe ŋusẽ me. Vovototo kae le eme ne meɖanye ametsitsi, alo
meɖanye sɔhɛ? Ne meɖale sue alo meɖanye amegã? Ne meɖi ƒo alo
metsi dɔ? Ne teƒea ɖe le asinye maziɔ ta ɖo alo mele asinye o?
113 “Xeviwo kpɔ atɔwo, eye abeyi kpɔ do, gake Amegbetɔvi la mekpɔ
teƒe si wòaziɔ Eƒe ta ɖo o,” evɔ Eyae nye Ŋutikɔkɔe Fia la.
114 Míenye fiawo kple nunɔlawo fiẽ sia. Nuka pɛ wòwɔ ne nu le mía
si alo mele mía si o? Zi alesi Mawu le mía si la, míewu dziɖulawo
glo. Míewu dziɖulawo glo. Míenɔ anyi ɖe Mawu ƒe Ŋku me, le Gbɔgbɔ
Kɔkɔe ƒe nɔvikadede me, míele Gbɔgbɔme kɔmunion xɔm tso Eyama
ƒe asiwo me amesi ɖi ɖase bena, “Nyee nye Amesi ku, ke megale
agbe, eye mele agbe yi mavɔ.” Míebɔbɔ nɔ anyi ɖedu le Dziƒo nutowo
me le Kristo Yesu me. Oo, wòakafu Eƒe Ŋkɔ Kɔkɔe la! Vovototo ka
pɛe le eme?

Agbadɔ alo kɔƒexɔea, nukae maxa na?
Wole fiasa aɖe tum nam le Afima!
Kple adzagba kple diamon, kple klosalo kple sika,
Eƒe gaɖaka yɔ fũ, kesinɔnu manyagblɔ le Esi.

115 Medo go Eyama gbeɖeka esime megbɔ tso aʋa. Metsɔ nye
aboyonuwo daɖi. Nyemegawɔ aʋa kpɔ tso keke ɣemaɣi o; Eya le aʋa

wɔm ɖe nunye. Ɖeko medzudzɔ ɖe Eƒe ŋugbedodo dzi, henya esia,
bena medze Sii le Eƒe tsitretsitsi ƒe ŋusẽ me. Eya katã koe le vevie.
Nuka pɛ gale vevie?
116 Nuka míate ŋu awɔ? Nukaŋutie ɖe tamebubu ate ŋu atsɔ abɔ
ɖeka akpe ɖe miaƒe nɔnɔme ŋua? Nuka miaxa na nenye be ɖa ŋɔŋlɔe
le mia si, alo nuka ke le mia si alo mele mia si o mahã? Vovototo
ka pɛe le eme? Ne ètsi, ne wò ɖa fu, ne wò abɔta ge, alo mege o la,
vovototo ka pɛ wòwɔ? Amen. Esia ya li hena sẽ ko, ɣeyiɣi via ɖe sinu,
gake Ema li tegbetegbee. Eye ne ɣeyiɣi mavɔmavɔwo va le yiyim, ne
dzidzimewo va le yiyim la, wò ya màtrɔ gbeɖe o, ke nàyi ɖoɖoɖo le
Eƒe dzidzime Mavɔwo me. Vovototo ka pɛe wòwɔ?
117 Dzi dzɔm ale gbegbe be medo go Eyama. Dzi dzɔm ale gbegbe be
Enam kɔmunion, gbeɖeka, Melxizedek ɖeka ma ke si do go Abraham
esi wòtso fiawo siƒe gbɔna lae. Kakaɖedzitɔe. “Dziƒo ƒe Mawu,” El
Elyon la; “MENYE,” gã la menye Menɔ anyi o; MENYE, fifi ɣeyiɣi
me. “Eye Wòyrae.”
118 Miɖo to afisia yi ŋgɔ vie ko, ale be mí katã míate ŋu akpɔ nusɔsrɔ̃
la nyuie. Azɔ kpukpui 4 lia.

Ke mibu ame sia ƒe gãnyenye ŋu kpɔ,…
Ɖeko nye hã, mebu eŋu kpɔ. “Mibu alesi Ame sia nye gã la ŋu

kpɔ.” Ewu Mawu ƒe Vi. Tɔ kple nɔ le Mawu ƒe Vi la si; mele Eya si
o. Ɣeyiɣi ƒe gɔmedzedze kple ɣeyiɣi ƒe nuwuwu le Mawu Vi la si;
mele Eya si o. Amekae nye ma? Emae nye Vi la ƒe Fofo. Eyae nye
Amesi Wònye.

…mibu ame sia ƒe ganyenye ŋuti kpɔ, si…Abraham
amegãxoxo la tsɔ aboyonuawo katã ƒe ewolia na la.

119 Azɔ miɖo to nyuie.
Lewivi siwo xɔ nunɔlanyenye la se le woawo hã si bena,

woaxɔ…nuwo ƒe ewolia tso dukɔ, si nye, wo nɔviwo la si me le
se la nu, wònye Abraham ƒe ali me woawo hã wodo tso hafi:

120 Azɔ milé ŋku ɖe esia ŋu ne miedi be miakpɔ nane la.
Ke ame ma si ƒe dzidzime metso wo gbɔ o la…xɔ nuwo ƒe

ewolia tso Abraham si me, eye wòyra amesi si ŋugbedodo le.
121 Ŋugbedodo la nɔ Abraham si, eye Ame sia yra Abraham si si
ŋugbedodo la le. Amekae nye esia? Lewiviwo xea nu ewolia na wo
nɔviwo alo…Wo nɔviwo xea nu ewolia na wo. Woxɔ sedede tso Aƒetɔ
la gbɔ be woaxɔ nu ewolia le nusiwo wo nɔviwo kpɔ, hena agbenɔnɔ
la me, elabena wonye nunɔlanyenye la. Azɔ, ema ɖe Melxizedek ƒe
nunɔlanyenye ɖa, abe alesi mieƒoa nu tso eŋu ene, le afima tututu.
Ele teƒe. Gake Ame sia…Ame ɖeka ma si si ŋugbedodo le la, ame

gãtɔ kekeake si le anyigba dzi la, Abraham, do go Ame sia eye wòxe
nu ewoliawo na Eyama. [Nyaƒoka la ɖi ƒuƒlu—Tala.] Ele be eya
nanye gã wu.
122 Miɖo to.

Ke ɖikekea ɖeke mele eme o bena amesi nye gãtɔ yra amesi
nye suetɔ.
Kakaɖedzitɔe. Mikpɔ Amesi Wònye la.
Eye le afisia la ame siwo kuna xɔ nuwo ƒe ewolia;…

Emae nye nunɔlanyenye si tso nunɔlawo kple mawunyagblɔlawo
ƒe ɖoɖo me, kple bubuawo. Amesiwo xɔa nu ewolia, kuna. Mikpɔea?

…ke le afimɛ la amesi ŋuti, woɖi ɖase le be ele agbe la xɔnɛ.
123 Nukaŋuti ame axɔ nu ewoliawo, nenye be…Ne womedzi kura o,
eye mele kuku ge akpɔ hã o, eye wòli tso gɔmedzedzea ɖo nuwuwu,
eye—eye tɔ alo nɔ alo dzidzimenya menɔ esi kpɔ o, eye Dziƒowo
kple anyigba kple nusiwo katã le eme la nye etɔ, nukaŋuti wòagaxɔ
nu ewolia? Nukaŋuti wòabia Abraham be nexe nu ewoliawo? Mikpɔ
alesi wònye nu kplikpã ŋutɔ be wòaxe nu ewoliawoa? Nu ewolia le
teƒe. Enye dɔdeasi na Kristotɔ ɖesiaɖe be wòaxe nu ewolia. Esia le
teƒe. Metrɔ kpɔ gbeɖe o.
124 Azɔ:

Eye mate ŋu agblɔ be, to Abraham dzi woxɔ nuwo ƒe ewolia,
le Lewi hã, amesi xɔa nuwo ƒe ewolia la si.

125 Azɔ, oo, nane enye si le afii.
Elabena egale fofoa ƒe ali me ko, esime Melxizedek yi ɖakpee.

126 Nuka? Lewia? Abraham nye Lewi ƒe tɔgbui-tɔgbui-tɔgbui. Gake
Biblia gblɔ le afisia, bena, “Lewi xe nuwo ƒe ewolia esime wògale
Abraham ƒe ali me.” Dzidzime enewo doŋgɔ hafi wòava va anyigba
dzi la, enɔ nu ewoliawo xem na Melxizedek. Woayra Aƒetɔ ƒe Ŋkɔ la!
127 Ekema mi amesiwo mate axɔ ɖoɖoɖi, alo nyanyaɖi dzi se o la;
ke le afisia, dzidzime ene doŋgɔ hafi Lewi nava do go le Abraham ƒe
ali me la, enɔ nu ewoliawo xem na Melxizedek. Madi be ɣeyiɣi nanɔ
mía si be míato esia me le Ŋɔŋlɔa me.
128 Ne mietsɔe yi sigbe Yeremya 1:4 me la, Mawu gblɔ be, “Menya
wò hafi woava mè wò ɖe dawò ƒe dɔme gɔ̃ hã. Eye mekɔ ŋuwò heɖo
wò nyagblɔɖilae na dukɔwo.” Ekema nuka nàte ŋu agblɔ be yewɔ?
Nuka mate ŋu agblɔ be mewɔ? Mawu ye fia amenuveve. Mawu nya
mí hafi woɖo xexeame gɔme anyi.
129 Medi be amea ɖeke natsrɔ̃ o. Kura koŋ o. Gake ne Enye Mawu la,
Enya amesi lakpɔ ɖeɖe kple amesi makpɔ ɖeɖe o, ne menye nenem

o la Menya naneke o. Ne Menya o la…Ne menya amesi ate ŋu ayi
Kɔkɔdzoe me, hafi wova wɔ xexeame o la, ekema menye Mawu
Wònye o. Ne Enye seƒemanɔsitɔ la, Eya…Enya togbato ɖesiaɖe,
tagbatsutsu ɖesiaɖe, yɔe ɖesiaɖe, adzɔẽ ɖesiaɖe, si ava nɔ anyigba
dzi kpɔ, hafi wova wɔ anyigba. Ele teƒe. Enya nuwo katã. Hafi wova
ɖo xexeame gɔme anyi la, Enya mí. Biblia gblɔ, bena, “Enya mí
heɖo mí ɖi.”
130 Mina míaɖo nya sia zi ɖeka ko. Mina míayi ɖe Efesotɔwo me, ta
1 tɔa. Ta 5 lia-…Efesotɔwo ta 1 tɔa, milala vie. Medi be maxlẽ afisia
le minuti ɖeka me, ale be miate ŋu ase eme vavã nusi wònye menye
be ɖeko mele didim be magblɔ nane na mi o. Enye nane si Mawu
le didim be yeagblɔ na mi. Mikpɔea? Azɔ miɖo to esia, nyuie ŋutɔ,
Efesotɔwo ta 1 tɔa.

Paulo, Yesu Kristo ƒe apostolo to Mawu ƒe lɔlɔñu me,…
Ame ɖeka ma si ŋlɔ Hebritɔwo ƒe agbalẽ la, ele agbalẽ sia

hã ŋlɔm.
…na amekɔkɔewo…

Esia meyi na dzimaxɔsetɔwo o, ke boŋ na amekɔkɔewo, amesiwo
ŋuti-…wokɔ.

…siwo le Efeso, kple xɔsetɔwo le Kristo Yesu me:
Amenuveve, kple ŋutifafa, si tso Mawu mía Fofo, kple mía

Aƒetɔ Yesu Kristo gbɔ la woana mi.
Woakafu Mawu si nye mía Aƒetɔ Yesu Kristo Fofo, amesi tsɔ

gbɔgbɔme yayrawo katã le dziƒo nutowo me…
“Abe alesi ke Wò…” Azɔ, miɖo to nyuie azɔ, kpukpui 4 lia.
Abe alesi wòtia mí le eyama me hafi woɖo xexeame gɔme anyi

ene,…
Amekae nye “mí” la le afima? Hame la.

…etia mí le eyama (Kristo) me hafi woɖo xexeame, gɔme
anyi, bena míanye kɔkɔetɔwo kple mokakamanɔŋutɔwo le eƒe
ŋku me le lɔlɔ̃ me:
Esi wòɖo mí ɖi hena vinyenye to Yesu Kristo dzi na eɖokui,

le Eƒe lɔlɔñu Ŋutɔ ƒe ŋudzedze la nu,
131 Amekae wɔe? Mawu ye wɔe. Mawu nya tso gɔmedzedzea me ke
amesi lakpɔ ɖeɖe kple amesi makpɔ ɖeɖe o. Kakaɖedzitɔe, Medi be
amea ɖeke natsrɔ̃ o. Gake Medɔ Yesu ɖe afisia ko be yeakpɔ ɖa ne
ɖe nà—nàwɔ nu sigbe, “Enyo, Yesu dahe, Eƒe nu wɔ nublanui nam.
Ɖewohĩ enyo wu be makpɔ ɖeɖe aɖo kpe edzi.” Gbeɖe, amegã.

132 Mawu nya le gɔmedzedzea me amesi lakpɔ kple amesi makpɔe
o. Ke, eyaŋuti, Enya bena amea ɖewo le ekpɔ ge, eyata Wòdɔ Yesu
ɖa be wòawɔ avulelé na amesiwo Wònya doŋgɔ. “Elabena amesiwo
Wònya ɖi la, Eyɔ wo hã. Eye amesiwo Wòyɔ la, Etso afia na wo. Eye
amesiwo Wòtso afia na la, Ekɔ (ɣeyiɣi si va yi) wo ŋu.” Mikpɔe vɔ.
133 Ekema menye wòe lé ɖokuiwò ɖe asi o, ke Mawu ƒe amenuvevee
lé wò ɖe asi. Menye wò ŋutɔe ɖe ɖokuiwò o, alo naneke èwɔ hebe
nàdze be woaɖe wò o. Mawu ƒe amenuvevee ɖe wò. Mawu ƒe
amenuveve yɔ wò. Mawu ƒe nyanyaɖi la nya wò. Enya bena èle hame
sia me nɔ ge fiẽ sia, hafi woava ɖo xexeame gɔme anyi, nenye be Enye
seƒemanɔsitɔ. Ne Menyee o la, ke Menye Mawu o. Ne Enya nuwo katã
la, ke Enye Mawu. Ne Menya nuwo katã o la, ke Menye Mawu o.
Ne Enye Mawu Ŋusẽkatãtɔ la, Ate ŋu awɔ nusianu. Ne Mate ŋu awɔ
nusianu o la, Menye Mawu Ŋusẽkatãtɔ wònye o. Mikpɔe vɔ.
134 Ekema aleke nàte ŋu agblɔ be enye nane si yete ŋu wɔ? Menye
naneke si ète ŋu wɔ o. Mawu ƒe lɔlɔ̃ kple amenuveve na wò ye, bena
nànɔ afisia gɔ̃ hã. Menye naneke si nàte ŋu awɔ o, Mawu yɔ wò to
Eƒe amenuveve me; wò la esee, helɔ̃ xɔe.
135 “Enyo,” nàgblɔ be, “Nɔviŋutsu Branham, ema wɔ nua me gbɔdzɔ
ŋutɔ.” Ewɔe vavã. Èvo. “Enyo, ame ma ate ŋu awɔ nusianu si wòdi
faa.” Madamada la. Nusi medi la mewɔna ɣesiaɣi. Gake ne ènye
Kristotɔ la, màdi be yeawɔ nu gbegblẽ o.
136 Ɖetugbui xoxoe aɖe nɔ anyi ɖe megbe afima fiẽ sia, srɔñye.
Melɔñɛ kple nusianu si le menye. Eye ne menya be mate ŋu ato kple
nyɔnu bubu eye mayi kplii, ayi aɖagblɔe nɛ, eye magblɔ be, “Meda,
meda vo,” ɖe miesusu be mawɔea? Ne melɔẽ ɖe teƒe la, nyemawɔe
o. Ele teƒe.
137 Azɔ, nuka nenye be magblɔ be, “Oo, nyemate ŋu awɔe o. Elabena,
magblɔ nusitae la na mi. Ava gbem, eye mazu…Oo, mawunyagblɔla
menye. Mikpɔ nusie nye ma mawɔa? Ema aɖem ɖa le nyagblɔti dzi,
nenye be egbem. ‘Ŋutsu si wogbe, oo!’ Vi etɔ̃ le asinye; nyemate
ŋu abu numa ŋu o. Gake, xɔ,̃ me…”? Enyo, nenye nenema wòle
la, èkpɔtɔ nye sewɔwɔ. Menye sewɔwɔ ƒe gɔmeɖokpe dzi míeɖe mía
nɔewo ɖo o. Menye sewɔwɔ ƒe gɔmeɖokpee wɔe be mewɔ nuteƒe nɛ o.
Lɔlɔ̃ nɛ tae. Mele be mawɔ naneke o. Mewɔnɛ kple lɔlɔñu faa elabena
lɔlɔ̃ ƒe nyae. Ne èlɔ̃ srɔw̃ò la, wò hã nàwɔ nenema ke.
138 Eye ne èlɔ̃ srɔw̃ò nenema, kpakple fileo ƒe lɔlɔ̃ la, aleke wòle be
nàwɔ ɖoɖe Kristo gbɔ kple agapao ƒe lɔlɔ,̃ si sesẽ wu teƒe milion nenye
be èlɔ̃ Mawu la? Ne menya be mate ŋu ado go yi ɖamu aha fiẽ sia,
ne menya be mate ŋu ado go yi ɖawɔ numakɔmakɔ fiẽ sia, ne menya
nenema, fiẽ sia; ne esia gale nye dzi me gɔ̃ hã be mawɔ nenema, eye

meyi ɖawɔe henya be Atsɔe akem la, nyemele ewɔ ge o. Mebua Eŋu
akpa. Melɔ̃ Nɛ. Vavã. Kakaɖedzitɔe.
139 Numa tae nyemate ŋu atsɔ nye numetoto la adzra na
kɔmahatsɔŋkɔ aɖeke o, (gbeɖe, amegã), na Mawu ƒe Ƒuƒoƒewo o,
na Mawu ƒe Hame o, na Kɔkɔenyenye Mɔzɔlawo o, na Metodiste,
Baptiste, Presbiterian, Katoliko o. Nyemalɔ̃ axɔ naneke si woana, ɖe
numetoto sia ta o. Elabena, esia metso ame gbɔ kura o. Etso Mawu
gbɔ. Gbeɖe, amegã. Nyemele nye ŋgɔgbevinyenye dzra ge na Elvis
Presley ƒe rock-and-roll aɖeke o, alo na eƒe Katolikotɔwo ƒe tɔdziʋu,
alo eƒe, alo, eƒe Cadillacs ʋuwo, alo eƒe dɔla milionwo, kple bubuawo,
si wòxɔna ɣleti sia ɣleti o. Gbeɖe, amegã. Melɔ̃ Eyama. Eye ne me…
Zi alesi melɔ̃ Nɛ nenema la, makpɔtɔ aɖi anukware Nɛ. Ke ne Mawu
yɔm hetiam la, Etsɔ nane de menye, eye melɔ̃ Nɛ.
140 Meɖo ŋku Am. Isler dzi. Mi katã mienyae, mia dometɔ ɖesiaɖe
kloe. Eva afisia tututu, Indiana dukɔa ƒe sewɔƒenɔla; eva afisia, va
ƒo eƒe dzĩta. Esime vinye ku, srɔñye ku, eye wo katã womlɔ afisia le
ameɖiƒe ɖaa. Eye menɔ yiyim le mɔ la dzi, atsɔ nye asiwo ɖo megbe,
anɔ avi fam. Eti kpo le eƒe ʋu sue, xoxoe la me, hetsɔ eƒe asiwo kpla
nam, gblɔ bena, “Billy, medi be mabia nyaa ɖe wò.” Ebe, “Mese ègblɔ
mawunya ʋuu esusɔ vie nàmu dze nyagblɔti dzi. Meɖo to wò le mɔ
ƒe kɔnawo dzi kple afisiafi, enɔ ɣli dom na Kristo.” Ebe, “Azɔ Exɔ
fofowò. Exɔ nɔviwòŋutsu. Eda gbo woa kple eve eye woku ɖe wò
abɔwo me. Eku le afima. Srɔw̃ò ku, esime wòlé wò asiwo. Eye viwò
ku, esime ènɔ Eyɔm be nekpe ɖe ye ŋu. Ke Etrɔ Eƒe megbe ɖe wò.
Nuka èsusu le Eŋuti?”
141 Megblɔ be, “Melɔ̃ Eyama kple nusianu si le menye. Ne Eɖom
ɖe dzota me hã, magalɔ̃ Eyama kokoko.” Ele dzɔdzɔe. Menye ɖeko
megblɔe o; ƒe blaeve vɔ adẽ sɔŋ ɖo kpe edzi. Ele teƒe.
142 Ne èlɔ̃ Eyama la! Menye dɔdeasi aɖe, bena, “Nyemate ŋu awɔ
esia o, kple nyemate ŋu awɔ ema o.” Èlɔ̃ Eyama ale gbegbe be àte ŋu
awɔe, elabena Etia wò. Menye wòe tia Eyama o, Eyae tia wò.
143 Nàgblɔ be, “Medi Aƒetɔ la, eye medi Aƒetɔ la.”

Amea ɖeke medi Mawu o. Mawu ye, le ame dim. Ate ŋu anye be
nèle amenuveve dim tso Egbɔ, gake ele be Mawu natrɔ wò dzɔdzɔme
hafi nàte ŋu adi Eyama, elabena, ènye nuvɔw̃ɔla, ènye ha. Ele teƒe.
144 Ke mia dometɔa ɖewo yina hame me eye ɖeko wonɔa agbe ɖe
hamevinyenye nu, ado go ayi afisia aɖawɔ nu ɖesiaɖe le xexeame,
eye kokoko la agatrɔ yi agblɔ be, “Ẽ ɖe, menye hamea me tɔ.” Enyo,
ema didi boo tso Mawu tɔ nyenye gbɔ. Kakaɖedzitɔe. Nyeme…Gake
miakpɔ be amewo wɔna nenema, màte ŋu agblɔe. Oo, wonye hamevi

nyuiwo. Esia nye nyateƒe. Àte ŋu akpɔtɔ anye hamevi ke nàwɔ nenem
nuwo, gake mate ŋu anye Kristotɔ aganɔ wo wɔm o.
145 Abe alesi megblɔe, ŋdi sia ene, “Akpaviã xoxo la, ne
ayemenuwɔla aɖe nɔ anyi kpɔ la, eyae nye akpaviã.” Ele teƒe. Eya
kple ahɔnɛ wonɔ aɖakaʋu ɖeka me, dze ɖe ati ɖeka dzi. Eye esi woɖe
asi le akpaviã ŋu la edze dzi nɛ, eye wòdo go le Hame ma me, ale be
wòte ŋu yi egodo afima ɖadze ɖe nukuku xoxo aɖe dzi hele xɔxlɔm̃ be
“caw, caw,” eye wòɖu esia ƒe ɖe, ɖu sɔ ƒe ɖe, ɖu nyi ƒe ɖe, eye nusianu
si wònye ko la, edze dzi nɛ. Ke esi Noa ɖe asi le ahɔnɛ ŋu la, mete
ŋu kpɔ teƒea ɖeke si wòadzudzɔ eƒe afɔƒome ɖo o. Dzena le eya hã si
ko be wòate ŋu adze ɖe lãkuku dzi abe akpaviã ene, gake dzɔdzɔme
eveawo to vovo. Wo dometɔ ɖeka, nye ahɔnɛ, tsɔ dze egɔme. Eya nye
akpaviã, tsɔ dze egɔme.
146 Gake, ne miede dzesii la, akpaviã xoxoe la ate ŋu adze ɖe afisia
le lãkuku dzi eye wòaɖui, ŋkeke la ƒe afã. Ahɔnɛ ya adze ɖe lugble
me eye wòaɖu nu, ŋkeke la ƒe afã. Eye akpaviã ate ŋu adzo tso afima
tẽ ava ɖu ahɔnɛ ƒe nuɖuɖu, alesinu wòdi la. Ate ŋu aɖu lu sɔgbɔ abe
akpaviã ene, alo, abe ahɔnɛ ene. Ke eya, akpaviã, ate ŋu aɖu ahɔnɛ ƒe
nuɖuɖu, gake ahɔnɛ mate ŋu aɖu akpaviã ƒe nuɖuɖu o. Ele teƒe.
147 Eyata, ayemenuwɔla xoxoea ɖe ate ŋu ava hamea me, adzɔ dzi
ado ɣli akafu Aƒetɔ, ayi dzi nenema, eye wòagbugbɔ yi tẽ adzɔ dzi le
xexemenuwo me. Gake Kristotɔ si wogbugbɔ gadzi mate ŋu awɔe o,
elabena Mawu ƒe lɔlɔ̃ mimi ɖo ɖe teƒea ɖe si mate ŋu awɔe o.
148 Eyata nenye be ènye Kristotɔ ko to hame la me ɖoɖo, kple asiɖeɖe
le nusia kple ema ŋu me la, eye didi ma ke gale mewò la, èhiã ɖidodo
bubu. Esia le teƒe pɛpɛpɛ.
149 Eye mi nyɔnu siwo ate ŋu ado atakpui sue xoxoe mawo, eye
miado go anɔ mɔdodo dzi afisia la, evɔ ayɔ mia ɖokuiwò be “xɔsetɔ
la.” Mienye xɔsetɔ, gake mienye kpɔɖeŋu dahe ɖeka, ɖewomahĩ. Ne
Kristo le miaƒe dzi me vavã la, mimasusu numawo tɔgbe o. Nyemetsɔ
le eme na nusi nyɔnu mamlɛawo wɔna, kple ɖetugbui mamlɛawo
wɔna o, wò ya èto vovo, elabena èlɔ̃ Kristo ale gbegbe.
150 Meƒo nu na nyɔnua ɖe nyitsɔ, le aƒea ɖe me, eye wòda eƒe asiwo
ɖa aleke, ebena, “Bub. Branham, mele amama kloe, le nye aƒe me
afisia. Mele zɔzɔm ƒoxlã.”
151 Mesusu be, “Ŋu nekpe wò.” Le wò ŋutɔ wò aƒe me, nyemetsɔ
le eme na afisi nèle o. Esia le eteƒe. Do awu abe nyɔnu ene, sigbe
alesi dze be aƒenɔ nawɔe ene. Ŋu nakpe wò. Gake èyi dzi le…Ẽ ɖe,
Biblia gblɔ bena, “Ne mielɔ̃ nenem nuwo, xexemenuwo la, Kristo ƒe
lɔlɔ̃ mele mia me gɔ̃ hã o.” Gake ne mielɔ̃ Aƒetɔ la, kpakple miaƒe dzi

katã, miaƒe luʋɔ katã la, kpakple miaƒe tame katã la, miaɖe nenem
nuƒoɖi, nyɔñu sue xoxo mawo ɖa le mia ŋu. Ele teƒe.
152 Eye wò subɔla kple mi amesiwo le afisia, siwo nɔ yiyim le mɔdodo
dzi le afisia, ahanɔ kɔ didim anɔ eye anɔ nyɔnu mawo dometɔ ɖesiaɖe
kpɔm. Ŋu nakpe mi; evɔ mianɔ mia ɖokuiwo yɔm be “Mawu ƒe viwo.”
Menya be ema kliko ame, gake enyo be woakli ko wò tsɔwu be nàfiã
tegbee le afima. Eyata ne miewɔna nenem nuwo la…Azɔ, màte ŋu
awɔ naneke le eŋu o ne nyɔnu aɖe le zɔzɔm le mɔdodo dzi, do awu
afãkplafã. Wò, ne èle ekpɔm la, enye dzizizi na wò be nàkpɔe, gake
nàte ŋu atrɔ kɔ ɖa. Biblia gblɔ be, “Ame ɖesiaɖe si kpɔ nyɔnua ɖe eye
wòdzroe la, wɔ ahasi kplii xoxo le eƒe dzi me.”
153 Na magblɔ nyaa ɖe na wò, nɔvinyɔnu lɔlɔã, èle nya ŋu ɖo ge.
Nyemetsɔ le eme o, nàte ŋu anɔ dzadzɛ abe dzogbenya ene. Ate ŋu
anye be le nyateƒe me la mèwɔ nuvɔ̃ ma tɔgbe, makɔmakɔnyenye ƒe
nuvɔ̃ kpɔ, le wò agbe me o. Ke ne èdo awu nenema la, èle nya ŋu
ɖo ge le Ʋɔnudrɔg̃be be èwɔ ahasi kpakple ŋutsu ɖesiaɖe si kpɔ wò.
Nenema Biblia gblɔ. Ke èzɔ le mɔdodo dzi, amekae ɖi fɔ, ŋutsu la? O,
amegã. Wòe. Wòe tsɔ ɖokuiwò fia nenema.
154 Teƒe kɔkɔa ɖe le nyɔnu si. Enye teƒe kɔkɔe, nyui, nyakpɔa ɖe.
Gake ele wòalé eɖokui le nɔnɔme ma me, be wòalé eƒe dɔwɔƒe la
ɖe asi abe alesi wòdze ene, sigbe vinɔ, abe nyɔnu kple nyɔnunyenye
ene. Ne nyɔnunyenye gbã la, dukɔ la ƒe dzimeƒu ŋẽ. Ke numa tae,
egbe, míaƒe dukɔ la dome gblẽ, le míaƒe nyɔnuwo ƒe agbegbegblẽ
nɔnɔ tae. Esia le teƒe tututu. Kakaɖedzitɔe. Nuƒaƒã si le mía dome
lae, nye nusi gbãe.
155 Nusi hiã wò lae nye be nàdo go Melxizedek sia ɣeaɖeɣi. Amen.
Ɖe mɔ Nɛ—ɖe mɔ Nɛ wòayra wò eye wòana wein, kple abolo, Agbe
Mavɔ. Ekema àkpɔ nuwo woatrɔ. Ekema nànɔ…Nuwo woato vovo.
Màgadi be ŋutsuviwo nanɔ…gbevu ƒe aku lam na wò, amegãxi ƒe
akulala, alo nuka ke miedi be yewoayɔe la. Gbeɖe koŋ o. Àzu amesi
to vovo.
156 Ke ɖe èdi be yeagblɔ nam be yedo awu nenema, hedo go yi afima,
ɖe taɖodzinu bubu ta? Miagblɔ be, “Tsyo, efa lãme wu.” Ŋutinya ko
gblɔm èle. Mefa lãme wu o. Dzɔdzɔmenunya ɖo kpe edzi be mefa
lãme wu o. Enye…Dzodzroe nye nusi va dziwò, nɔvinyɔnu. Mède
dzesii o. Nyemele didim be made abi ŋuwò o, gake mele agbagba
dzem be maxlɔ̃ nu wò. Nyɔnu agbenyuinɔla geɖe, alesi ko wòate ŋu
anɔ dzadze la, aƒenɔ sue nyui aɖe, edo go le yiyim kple nenem nuwo,
le mɔdodo dzi, esi menya nusi wɔm wòle o, elabena mawunyagblɔla
megbedela aɖe le vɔvɔm̃ be srɔw̃ò magava xe eƒe nu ewoliawo le
hamea me o. Ne ɖe wòdo go Melxizedek kpɔ la, mabu nenem nuwo

ŋu hã o. Aɖe gbeƒã Nyanyui la. Ne akliko ŋutigbãlẽ le eƒe dzime, aɖe
gbe Ƒãe, alekekee hã. Ema le teƒe tututu.
157 Èwɔnɛ, ke èwɔnɛ elabena dzodzro ƒe gbɔgbɔ ma le gbɔwò. Ke
mi ŋutsu siwo ɖea asi le mia srɔw̃o ŋu woawɔa nenem nuwo la,
mɔkpɔkpɔ aɖe le asinye na mi abe ŋutsu ene. Ele teƒe. Ele teƒe. Azɔ,
kafukafu aɖeke meli kuɖe ema ŋu o, elabena, alo taflatsedodo aɖeke
o, elabena, enye nyateƒe. Ŋutsu ɖesiaɖe si aɖe mɔ na srɔã be neyi
mɔdodo dzi anɔ nu wɔm nenema la, nɔviŋutsu, ele na wò be be nado
eƒe awuwo. Esia le teƒe. Wò, nukaŋutie, míatɔwo!
158 Nyemele gbɔgblɔm be srɔñye mele ewɔ ge o. Gake ele be matrɔ
agblẽ, tso nusi menye fifia la me, ne anye be menɔ agbe kplii esime
wòanɔ ewɔm la. Ke esia le teƒe tututu.

Vinye nyɔnuviwo, woate ŋu awɔe ne wozu nyɔnuwo. Nyemele
gbɔgblɔm be womate ŋu awɔe o. Nyemenya o. Ema le Mawu ƒe
amenuveve gbɔ. Mekpɔ mɔ be womawɔe o. Ne wowɔe la, ɖe woaɖo
afɔ fofo dzɔdzɔe aɖe ƒe gbedodoɖawo dzi. Woaɖo afɔ amea ɖe si dze
agbagba be yeanɔ agbe dzɔdzɔe la ƒe agbe dzi, ne wowɔe kpɔ gbeɖe.
Esia le teƒe. Ke medi be manɔ agbe dzɔdzɔe, afia nu dzɔdzɔe, anɔ
dzɔdzɔe, eye mahe wo dzɔdzɔe. Ne wowɔ nenema la, ɖe woawɔ avu
le woƒe mɔ dzi yi dzota me, atu afɔ nye mawunyagbɔgblɔ dzi, eye
atu afɔ nye Kristo dzi, atu afɔ nye toklãnanawo dzi, esia le teƒe, ne
wowɔe gbeɖe la. Kakaɖedzitɔe. Ele teƒe.
159 Ŋu nakpe wò. Ne èdo go Kristo kpɔ, ŋkume kple ŋkume la, eye
Wòyra wò, hetsɔ asidada ɖe ame dzi ƒe nugbugbɔ ma da ɖe wò dzi
dzi la, gbɔgbɔvɔ̃ siwo katã le dzota me mana be nàdo numawo ake
gbeɖe o. Ele teƒe. Ètrɔ tso ku me yi Agbe me, eye wò nudzodzrowo le
dziƒonuwo ŋu ke menye anyigbadzi nuwo ŋu o. Amen. Anyo wu be
maɖe asi le tanya ma ŋu. Eɖa ŋutɔ. Esɔ gbe. Gake enye Nyateƒe.
160 Esɔ gbe, esi míele yiyim agayi ŋgɔgbe vie, ekema míawu nu.

…vavã Lewivi siwo,…xɔ nunɔlanyenye ƒe nu ewolia la, eye
se le woawo hã si bena woaxɔ nuwo ƒe ewolia tso dukɔ, si nye,
wo nɔviwo la si me le se la nu, wònye Abraham ƒe ali me woawo
hã wotso hafi:
Ke ame ma si ƒe dzidzime metso wo gbɔ o la xɔ nuwo ƒe ewolia

tso Abraham si me, eye wòyra amesi si ŋugbedodo le.
Ke ɖikekea ɖeke mele eme o bena amesi nye gãtɔ la yra amesi

nye suetɔ.
Eye le afisia la amesiwo kuna xɔ nuwo ƒe ewolia; ke afimɛ la,

amesi ŋuti wòɖi ɖase le be ele agbe la xɔnɛ. Ke me…

Eye woate ŋu…agblɔ be, to Abraham dzi woxɔ nuwo ƒe
ewolia, le Lewi hã,…si xɔa nuwo ƒe ewolia la si.
Elabena egale fofoa ƒe ali me ko, esime Melxizedek yi ɖakpee.

161 Wò—wò nɔnɔme ɖoɖe Kristo gbɔ aɖo ho gãa ɖe ɖe nusi viwòwo
ava nye dzi. Wò agbe si nɔm nèle le wò ƒome gbɔ aɖo ho ɖe nusi
viwòwo ava nye dzi. Elabena, Biblia gblɔ, be, “Asrã dzilawo ƒe vodada
kpɔ ɖe ɖeviwo dzi vaseɖe dzidzime etɔl̃ia kple enelia dzi.”
162 Azɔ, hena ɣeyiɣi via ɖe, hafi míawu nu.

Azɔ eyaŋuti ne blibonyenye (miaƒe blibonyenye lae ma ake)
vana toa Lewitɔwo ƒe nunɔlanyenye me, (elabena dukɔ la xɔa
se la le eya te la,) nukaŋuti wògahiã bena nunɔla bubu natsi
tre…le Melxizedek ƒe ɖoɖo la nu, eye womabui le Aron ƒe ɖoɖo
la nu o mahã?

163 Se la, senyahela, mikpɔea, “Oo, ele be nawɔ esia. Ne mewɔ esia o
la, mènye Kristotɔ o. Ne mèle sabat me ɖe asi o la! Ne mèwɔ…Ne èɖu
lã! Ne èwɔ nusiawo la!” Se ƒe susu siawo katã. “Kpakple ele be nàyi
hame la me. Ne mèwɔe o la, nàxe tohefe ɖe eta. Ele be nàwɔ novena.”
Nenem nuwo nye abunɛnya. Woɖe wò to Mawu ƒe amenuveve me,
to Mawu ƒe nyanyaɖi dzi, to Eƒe ɖoɖoɖi dzi. Mawu yɔ Abraham to
ɖoɖoɖi dzi, to nyanyaɖi dzi. Eyɔe. Elé fu Esau, ke elɔ̃ Yakob, hafi
woava dzi wo dometɔ ɖesiaɖe. Esia le teƒe. Enye—enye Mawu ƒe
nyanyaɖi si nya nusiawo.
164 Miagblɔ le afima be, “Viɖe kae gale Nyanyuia ƒe gbeƒãɖeɖe ŋu?”
165 Azɔ magblɔ esia, na mi. Paulo ɖo eŋu bena, alo Yesu ɖo eŋu,
boŋ bena. Yesu ye le afii. Egblɔ be, “Dziƒo Fiaɖuƒe la ɖi ŋutsua ɖe
si yi ɖe, tsiʋe a—aɖe alo ta sia me, ɖada ɖɔwo. Ehe do goe. Le eme
afima la, ekpɔ klowo. Ekpɔ tɔmeklowo. Ekpɔ dawo. Ekpɔ adoglowo.
Ekpɔ akpɔkplɔwo. Ekpɔ yiyiwo. Ekpɔ lãkukuɖula ɖesiaɖe. Ekpɔ—
ekpɔ akpawo.” Azɔ, ame la ɖeko wòle ɖɔ dam.
166 Nenemae Nyanyuie la le. Eyae nye si azɔ, mele gbeƒã ɖem
Nyanyuie la. Ɖɔ ko wònye dam mele. Mahee, agblɔ be, “Amesiame
si lɔ,̃ ame ɖesiaɖe, neva.” Amea ɖewoe nye si va, vɔsamlekpui la
gbɔ. Wo katã woƒo xlã vɔsamlekpui la. Wodo gbe ɖa. Wodo ɣli.
Nyemenya ɖeke tso nɔvia gbɔ o. Nye dɔdeasi wònye. Womedɔm ɖa
be madrɔ ʋɔnu o.
167 Ke, ɖewo le wo me afima nye akpɔkplɔ. Ɖewo le wo me nye
adoglowo. Ɖewo le wo me nye dawo. Ɖe, le eme, nye klowo. Eye
ɖewo le wo me nye akpa. Menye nye nya be madrɔ̃ ʋɔnu o. Megblɔ
be, “Fofo, esiawoe nye nusiwo mehe do goe.”
168 Gake, akpɔkplɔ la nye akpɔkplɔ, tsɔ dze egɔme.

169 Yiyi la, yiyi tsitsi la atɔ te ɖe afima atsa ŋku godoo, hena ɣeyiɣia
ɖe, atro eƒe ŋku gã nogo mawo, akpɔ afisiafi, agblɔ be, “Minya
nukaea? Mekpɔ Nusia sɔgbɔ be mate ŋu atsɔe.” Plop, plop, plop, plop,
yee ma wodzo.
170 Aƒenɔ da xoxo la akɔ eƒe ta dzi, agblɔ be, “Enyo, minya nukaea?
Nenye nenema wole mawunya gblɔ ge, atsi tre ɖe atakpui dodo
kple nuwo ŋuti, siwoe kam la. Ekema madzo le mlimlila kɔkɔewo
ƒe hatsotso ma me. Ema katã ko wonye.” Da nènye tsɔ dze egɔme.
Esia le teƒe tututu. Ẽ ɖe.
171 Ke le afisia la amegã tsitsia akpɔkplɔ nɔ anyi, kple siga gãa ɖe
ɖe nu, sigbe Texas ƒe nyidzotsutsuwo ene, atsi tre ɖe afima atsa ŋku
godoo, agblɔ be, “Enyo, mebu fɔm kura be mayɔ siga o. Ɖeko mado
go le nusia me, fifi laa.” Enyo, wò akpɔkplɔ tsitsi, numae nènye, tsɔ
dze egɔme. Esia le teƒe tututu. Esia le teƒe tututu.
172 Wò dzɔdzɔme fia nusi nènye la. Wò agbe fiae, eɖea nusi nènye
fiana, eye le gɔmedzedzea me. Menye nusesẽ nam be makpɔ numa o.
Menye nusesẽ na mi be miakpɔe o.
173 Esime meyi ɖe Roy Slaughter lãnyila si nɔ anyi ɖe afisia gbɔ,
hekpɔ hawo le lãmikpo dzi le lãmi ɖum la, nyemabu nugbegblẽ aɖeke
tso numa ŋu o. Ha wònye. Gake ne mekpɔ alẽvi le afima le lãmikpo
dzi la, mabia nya ɖokuinye. Uh-huh. Mikpɔea? Mègaxa nu o, mèle
ekpɔ ge le afima o. Mate ŋu ado dzi atsɔe o. Esia le eteƒe.
174 Ke amesi wodzi tso Mawu ƒe Gbɔgbɔ me la léa fu xexeamenuwo.
Esia le teƒe, “Elabena ne èlɔ̃ xexeame alo nusiwo le xexeame la, Mawu
ƒe lɔlɔ̃ mele mèwo gɔ̃ hã o.”
175 Ne medoa go kple nyɔnuwo gbesiagbe, hegbɔ va, gblɔ na srɔñye
be melɔẽ la, enya be menye alakpatɔ aɖe. Nye nuwɔnawo le nu
ƒom sesĩe tsɔwu nye nyawo. Kakaɖedzitɔe. Meɖo kpe edzi nɛ bena
nyemelɔẽ o, elabena nyemeɖi anukware nɛ o.
176 Ne egblɔ be yelɔm̃, ke ɣesiaɣi ko la adzo, adzo yi kple ame bubua
ɖe la, esia afia bena melɔm̃ o. Esɔ gbe. Eƒe wɔnawo ɖo kpe edzi.
Nyemetsɔ le eme alesi gbegbe wòle egblɔ nam o, “Bill, melɔ̃ wò,
eye ame bubua ɖeke megale xexeame negbe wò ko,” Manya be enye
alakpatɔ.
177 Eye ne miele agbagba dzem be miagblɔ be, “Aƒetɔ, melɔ̃ Wò,”
eye miele xexemenuwo wɔm la, Mawu nya be mienye alakpatɔ, tsɔ
dze egɔme. Ekema nukaŋutie? Viɖe kae le eŋu be woaxɔ numetoto
afãkplafã xoxoea ɖe, alo nusi alo ekemɛ nenema, esime Dziƒo ƒe
dziŋgɔli gã la yɔ kple nu vavã mahã? Nukata miadi be mianye amesi
yɔa eɖokui be Kristotɔ, nublanuitɔ, emeʋula, afãkplafã, mabimabii?
Esime, miate ŋu anye Mawu ƒe vi si wogbugbɔ gadzi vavã, si ƒe dzi

me Dziƒo ƒe dzidzɔ gawo le ɖiɖim le, si anɔ dzidzɔ kpɔm, anɔ Mawu
kafum, anɔ dziɖuɖu ƒe agbe to Yesu Kristo me.
178 Menye be ànɔ agbagba dzem be nàwɔe le ɖokuiwò si o, elabena
nàkpɔ gege, tsɔ dze egɔme. Gake axɔ Eyama, Eyae nye Eƒe Nya la, eye
adzudzɔ ɖe nusi Wògblɔ be enye Nyateƒe la dzi. Eye nàxɔ Edzi se, alɔ̃
Eyama, eye Wòana nusianu nawɔ dɔ nyuie ɖe teƒe na wò. Nenemae.
Susu lae nye ma.
179 Aƒetɔ la nayra mi. Nyemedi be maka mo na mi o, gake, nɔviŋutsu,
enyo wu be nàxɔ mokaka vie. Mienye vinye sɔhɛwo. Mikpɔea? Eye
papa ɖesiaɖe si lɔã eviawo la ahe to na wo kakaɖedzitɔe, ne menye
nenem o la menye papa nyuitɔ ƒomevi o. Ɖe esia le teƒea? Ele teƒe.
Ke papa sia la se ɖeka koe le esi, eye eyae nye se si le aƒea me. Eye se
ɖeka koe le Mawu si, eye eyae nye Eƒe Nya.
180 Ne míexɔ Eƒe Nya dzi se la, eye míenɔ agbe ɖe Eƒe Nya nu
la. Míaƒe dɔdeasi wònye, ne míedo go Mawu kpɔ la. Menye esi
míegblɔ be, “Enyo, ɖe meyina hamea me, eye ele be mawɔ esia ta
o.” Ènye nublanuitɔ. Mègawɔ nenema o. Nukata nàdi be yeanye
akpaviã lédɔe, nublanuitɔ, mavɔm̃awu aɖe, esime nàte ŋu anye
ahɔnɛ? Kakaɖedzitɔe. Ɖeko wòle be nàna wò dzɔdzɔme natrɔ. Ke
trɔ wò dzɔdzɔme, nàzu Mawu viŋutsu kple vinyɔnu, anɔ ŋutifafa me
kple Mawu.
181 Yesu! “Eyata Yesu hã, bene Wòatsɔ Ye Ŋutɔ ƒe Ʋu akɔ eƒe dukɔ la
ŋuti la, kpe fu le agbo la godo,” Hebritɔwo 13:12 kple 13. Romatɔwo
5:1, “Azɔ la esi wotso afia na mí to xɔse me,” menye to asinana me,
alo to nyɔnyrɔ̃ le tsi me me o, menye to asidada ɖe ame dzi me o,
menye to ɣlidodo me o, menye to aɖeyeye dodo me o, menye to
seselelãme aɖeke me o. “Gake esi wotso afia na mí to xɔse me la,
ŋutifafa le mía kple Mawu dome to mía Aƒetɔ Yesu Kristo dzi.” Míeto
ku me yi ɖe Agbe me, eye míezu nuwɔwɔ yeyewo, elabena míexɔ
Mawu ƒe Vi tenuvi la dzi se, hexɔ Eyama abe míaƒe Ɖela tɔxɛ ene.
Eye Eƒe Ʋu le dɔ wɔm, fiẽ sia, abe avuléle ene na míaƒe nuvɔ,̃ be
wòanɔ tsitre ɖe mía teƒe.
182 Le Nubabla Xoxoa me la, teƒe ɖeka koe li be woawɔ subɔsubɔ le,
eyae nye ʋu la te. Ele be xɔsetɔ ɖesiaɖe nava ʋu la te. Ne wowu nyinɔ
dzĩ la, wowɔe na eƒe nuvɔ-̃vɔsa. Ele be wòanye dzĩ. Eye le Mose II ta
19 lia me, ne mia dometɔa ɖe di be yeaxlẽe la. Ke ele be woatsɔe,
afɔkli kple nusianu, atɔ dzo, ye katã. Eye ema awɔ ŋutikɔklɔtsi la.
Wotsɔnɛ dana ɖe agbo la nu. Ele be asi siwo dza la nawɔ eŋudɔ.
Nyinɔ dzĩ sia ƒe ʋu yi le…le asaɖa la me, eye wohlẽnɛ zi adre ɖe
ʋɔtru la ŋu. Ke azɔ, ame ɖesiaɖe si gblẽ kɔ si va yina la, ele be wòade
dzesii gbã eye wòakpɔ ʋu ma, ahade dzesi bena ʋu ma ɖeɖeko tee

subɔsubɔ le. Eye teƒe ma ɖeka koe subɔla ate ŋu asubɔ le le se nu, le
ʋu la te.
183 Ekema, nu gbãtɔ si dze be wòawɔ, hafi wòate ŋu ava ʋu la te la,
ele be woawu ŋutiklɔtsi sia ɖe eŋu, eye ame makɔmakɔ la azu kɔkɔe.
184 Ke wotsɔna ŋutiklɔtsi sia hehlẽnɛ ɖe mɔzɔla ŋu, eye wokɔna eŋu
tso eƒe nuvɔw̃o me. Eye emegbe azɔ le ʋuhehlẽ adre siawo te, ke
wòanɔ kadede me kple xɔsetɔ mamleawo le Mawu Ŋku me.
185 Mɔnu ɖeka koe li be woawɔe. Menye to asinana me o, menye to
hame ɖoɖo me o, menye to nyɔnyrɔw̃o me o, menye to seselelãmewo
me o; ke boŋ azɔ ɖo ŋutiklɔtsi la gbɔ, atsɔ wò asiwo, ɖo Yesu ƒe ta
dzi, to xɔse me, agblɔ be, “Menye nuvɔw̃ɔla, ke Wò la èku ɖe tenyeƒe.
Ke Nane le menye gblɔ nam bena Àtsɔ nye nuvɔw̃o akem, eyata mexɔ
Wò abe nye ŋutɔ nye Ɖela tɔxɛ ene azɔ.” Zɔ le Ʋu la te, le afima, nànɔ
kadede me kple Mawu ƒe viwo. Eyae ma. Ɖu abolo la, no wein la, eye
nànɔ ƒomedodo me kple hame la.
186 Oo, ɖe Mewɔ nuku oa? Ɖe Menyo oa? Azɔ, esia ate ŋu adze saga
na wò, xɔñye. Gake nukata—nukata metsi tre ɖe afisia le nya siawo
gblɔm ɖo? Ɖe magblɔ wo ko be madze agbagba awɔ ɖokuinye amesi
tovo tso ame bubua ɖe gbɔa? Ne mewɔe la, ekema mehiã dzimetɔtrɔ.
Mele Egblɔm elabena Mawu gblɔ Esia, elabena Enye Mawu ƒe Nya.
Ke miɖo to. Ɣeyiɣia ɖe li gbɔna, eye wòde azɔ, esime amewo anɔ
yiyim tso ɣedzeƒe yi ɣetoɖoƒe, anɔ Mawu ƒe Nya la dim, ke womate
ŋu Akpɔe o.
187 Ne èyi takpekpea ɖe me la, nu gbãtɔ si nàwɔ lae nye, nàyi ɖe wo
dome afima eye nàkpɔ aɖeyeye kple gɔmeɖeɖe gbogboa ɖewo, eye
amea ɖe atsi tre ayi dzi atrɔ nɔ Ŋɔŋlɔ la gblɔm; ke ema nye ŋutilãme
nu. Madamadae. Mawu gblɔ na mí be “míagawɔ nyatinyatiwo ŋudɔ
o,” ekae kuɖe Eyama ŋu? Ne Eŋlɔ Esia kpɔ ko la, wò la xɔ Edzi se.
Mele nɛ be wòagbugbɔ Gagblɔe o. Aɖeyeyewo kple gɔmeɖeɖewo le
teƒe, gake ele be wòanye gbedeasi tẽ aɖe na hame la kple na amea
ɖe, menye ŋutilãme nu kple nenem nuwo nenema tɔgbe ko o. Eye
emegbe miayi dzi le nenem nusiawo katã me.
188 Le afisia nyitsɔa ɖe, ŋutsu eve zɔ ge ɖe…ke ŋutsua ɖe kple srɔã,
eye ŋutsu bubu hã kple srɔã, ɖeko woɖe srɔ̃ medidi o, wozɔ ge ɖe
teƒea ɖe, be woayi Afrika abe dɔgbedelawo ene. Amea ɖe tsi tre
eye wòna nyagblɔɖinya, hena aɖeyeyewo kple gɔmeɖeɖewo, bena,
“Woɖe wo nɔewo ƒe srɔ.̃” Bena, “Medze be wòanɔ nenema o. Woɖe
amesi medze o.” Eye ame eve siawo gbe srɔ,̃ hegbugbɔ gaɖee ake.
Ame ɖeka ɖe nɔvia ƒe srɔ,̃ eye ame ɖeka kemɛa hã, le Pentekoste
kɔmahatsɔŋkɔ gãtɔwo dometɔ ɖeka me, eye woyi ɖe Afrika abe
dɔgbedelawo ene.

189 Nɔviŋutsu, ne èɖe wò adzɔgbe la, dɔdeasi bla wò ɖe adzɔgbeɖeɖe
ma ŋu vaseɖe esime ku nana nàvo. Ele teƒe tututu. Kakaɖedzitɔe. Ne
èɖe wò adzɔgbe la, enye nusi bla wò.
190 Numawo katã, wonye abunɛnya! Eva ɖo teƒea ɖe ʋuu ne ège ɖe
hamewo me la, loo nua fa ale gbegbe alo eyrɔ heƒu kplakpla, vaseɖe
esime gbɔgbɔme ƒe termomèta la ge de blaatɔ̃ le naneke o te. Amewo
anɔ anyi ko abe dzegogoe si le govivi ŋu ene, ɖeko wove dihadiha
henye ɖekematsɔlemetɔwo eye woyɔ mo. Ke ne èse amea ɖe le kɔna
me le megbe ɖaa ke, si te ŋu ɖe gbe vie le hlo me ɖaa be “amen,”
zi ɖeka aɖe va yi la, sigbe ɖe wòve wo ene, wo katã woadzidzi kɔ
abe tɔkpakpa ene, be woatsa ŋku, akpɔ nusi dzɔ la. Minya be enye
nyateƒe. Nyemele egblɔm ɖe dzefefe ta o. Afisia menye dzefeƒe o.
Ema nye Nyateƒe. Esɔ gbe. Mele egblɔm elabena enye Nyanyuie la
ƒe Nyateƒe.
191 Eye le akpa kemɛa la, àkpɔ numaɖota gbogboa ɖewo kple
ŋutilãme ƒe seselelãme gbogboa ɖewo anɔ edzi yim, eye Mawu ƒe Nya
vavã la va ɖo teƒea ɖe mlɔeba afisi bebli hafi nàte ŋu Asee: mɔ xoxo
la ƒe domedome, Nyanyuie la, Kekeli si le mɔ la dzi, aleluya, Alẽvi la
ƒe Ʋu, Mawu ƒe lɔlɔ̃ si mã mí ɖa tso xexemenuwo gbɔ.
192 “Ɖe èdo aɖeyeyea, nɔviŋutsu? Mèxɔ Esia o. Ɖe èdo ɣli vaseɖe
esi avuvɔfu ƒo ɖe dziwò to wò dzimea? Ɖe èkpɔ dzokɔ aɖea?” Oo,
abunɛnya! Naneke meli nenema o.
193 Ɖe èxɔ Aƒetɔ Yesu Kristo dzi se hexɔ Eyama abe wò Ɖela tɔxɛ
enea? Ke Mawu ƒe Gbɔgbɔ ɖi ɖase na wò gbɔgbɔ, bena mienye
Mawu ƒe viŋutsuwo kple vinyɔnuwo. Eye wò agbe la tse ku siwo
nye lɔlɔ,̃ dzidzɔ, ŋutifafa, dzigbɔgbɔ blewu, dɔmenyonyo, dɔmefafa,
tufafa. Ekem ènye Kristotɔ. Ne mele nenema o la, nyemetsɔ le eme
na nusi èwɔ o.

Paulo gblɔ bena, “Ne mete ŋu tsɔ nye ŋutilã na be woatɔ dzoe
abe vɔsa ene hã. Ne menya Mawu ƒe nyaɣaɣlawo katã hã. Mate ŋu
aho towo ɖa kple nye xɔse. Mate ŋu atsɔ amewo kple Mawudɔlawo
ƒe gbegbɔgblɔwo aƒo nui. Nyemenye naneke o.” Ekae kuɖe ema ŋu?
Korintotɔwo Gbãtɔ 13; midii miakpɔe ne Esɔ gbe alo mesɔ gbe o.
194 Azɔ midii kpɔ ɖa ne—ne Korintotɔwo, Korintotɔwo Evelia 13,
mexɔe se be eyae. Alo, enyo, loo Korintotɔwo Gbãtɔ alo Evelia
ye. Korintotɔwo Gbãtɔ le afima, Korintotɔwo Gbãtɔ 13, esɔ gbe.
“Ne metsɔ amewo kple Mawudɔlawo ƒe gbegbɔgblɔ ƒo nui,” esi
gɔme woate ŋu aɖe kple ema, si gɔme womate ŋu aɖe o la siaa
hã, “Nyemenye naneke o.” Ekema viɖe kae le eŋu be woanɔ asi
ƒomee azɔ?

195 “Mese Mawu ƒe nyaɣaɣlawo katã gɔme hã.” Nukata mieyina ɖe
bibliasukuwo hedzea agbagba ale gbegbe be míasrɔ̃ nu kuɖe eŋu?
Anyo na mi wu be miaɖo ɖoɖo me kple Mawu, gbã. Kakaɖedzitɔe.
“Togbɔ be me, ‘Oo, aleluya yayra la!’”
196 Èkpɔe ale gbegbe be ƒuƒoƒe magate ŋu anɔ asiwò o negbe ɖe èwɔ
dɔyɔyɔ takpekpe alo nukunu ƒomevi geɖewo yi dzi. “Dzidzime gbɔdzɔ
wɔahasi le nusiawo dim.” Nuka miedi be miawɔ kple numa?
197 Paulo gblɔ be yeate ŋu awɔ nu ƒomeviwo katã, gɔ̃ hã aho towo ɖa,
kokoko la yemenye naneke o. “Nenye gbegbɔgblɔwo la, woadzudzɔ.
Nenye sidzedze la, woaɖee ɖa. Nenye nyagbɔgblɔɖiwo la, woaɖe wo
ɖa. Ke ne nu blibo la va la, anɔ anyi tegbee,” eye lɔlɔ̃ enye blibodede.
“Ale gbegbe Mawu lɔ̃ xexeame be Wòtsɔ Eƒe Tenuvi la na, bena,”
amesiame si ƒo nyanyanyã, amesiame si ƒo tititi, amesiame si ƒo nu,
ame-…? “amesiame si xɔ Edzi se la mabu o, ke boŋ akpɔ Agbe Mavɔ.”
Mixɔ ema dzi se, viwo.
198 Amewo dina be yewoawɔe wòasesẽ ale gbegbe, nenem nu siawo
kple nenem nu mawo. Esime, nua katã ƒo ƒu le nu ɖeka me: wò ŋutɔ
wò xɔse ɖe Mawu dzi. Eyae ma. Eyae fia nua. “Elabena to xɔse me,”
menye to sese me o. “To xɔse me,” menye to seselelãme me o. “To
xɔse me,” menye to lãmeblefu me o. “Ke boŋ to xɔse me woɖe wò; eye
ema to…” Elabena èdi Aƒetɔ la? Elabena ènye ame nyui ta? Elabena,
“Mawu, ƒe amenuveve, nya wò doŋgɔ heɖo wò ɖi na Agbe Mavɔ.”
199 Yesu gblɔ be, “Amea ɖeke mate ŋu ava Gbɔnye ne menye Fofo
Nyee hee vɛ o. Eye amesiame si va gbɔnye la, manae Agbe Mavɔ.
Amea ɖeke mate ŋu axɔ wo sesẽe le Asinye me o. Tɔnyewo wonye.
Wokpɔ ɖeɖe tegbee. Wole asinye me. Amea ɖeke mate ŋu axɔ wo le
Fofo Nye ƒe asi me o, eye Eyae nye Amesi tsɔ wo Nam. Wonye Nye
lɔlɔ̃ nunanawo.”
200 “Eye amesiwo katã Wònya ɖi la, Eyɔ wo.” Meyɔna amea ɖeke
o negbe ɖe Wònyae daɖi. “Amesiwo katã wòyɔ la, Etso afia na wo;
Amesiwo katã Wòtso afia na la, Ekɔ wo ŋuti.” Eyata, mikpɔea, ɖeko
míele gbɔɖeme deblibo me.
201 Azɔ, menya sedzinyahela geɖewo le afisia, ame blaasieke vɔ
asieke ɖe alafa dzi le mia dome. Gake, kpɔ ɖa, ne ɖeko nàte ŋu axɔ
Esia eye nàdze sii bena nyemele agbagba dzem be magblɔ nyaa ɖe
na mi o.
202 Ekema miagblɔ be, “Enyo, Nɔviŋutsu Branham, mesusuna ɖaa be
ele be mawɔ esia eye ele be mawɔ ekemɛ.” Vovototo gãa ɖe—gãa ɖe
le eme, nɔviŋutsu, nusi wòle be nàwɔ kple nusi èdi be yeawɔ la dome.
Èkpɔ ɖeɖe, menye le esi èwɔ nane le eŋu tae o. Èkpɔ ɖeɖe elabena
Mawu ɖe wò hafi woɖo xexeame gɔme anyi.

203 Miɖo to, miɖo to afisia, Biblia gblɔ, le Nyaɖeɖefia me bena,
Mele miakplɔ ge tso gbãtɔa dzi ɖo mlɔetɔa dzi azɔ, Biblia gblɔ, le
Nyaɖeɖefia me, bena, esime lã la va la, “Eflu anyigbadzi nɔlawo
katã,” lã la wɔe, “eflu anyigbadzi nɔlawo katã, siwo ƒe ŋkɔ womeŋlɔ
ɖe Alẽvi la ƒe Agbe Gbalẽ me o,” Tso esi nyɔnyɔ̃ dze egɔmea, ɖe numa
ɖe gbe nyuiea? Enyo, tso esi mawunyagblɔla gblɔ mawunya sẽŋu ma?
Tso esime ŋutsu ma kpɔ dɔyɔyɔa? “tso xexeame ƒe gɔmeɖoɖoanyi
me ke.”
204 Afika wowu Yesu le, le Kalvaria? Gbeɖe, amegã. Wowu Yesu
hafi woɖo xexeame gɔme anyi. “Kpɔ ɖa esiae nye Mawu ƒe Alẽvi,
si wowu hafi ɖo xexeame gɔme anyi.” Mawu, le gɔmedzedzea me,
esime Wòkpɔ nuvɔ,̃ Ekpɔ nusi dzɔ, Eɖe Nya la gblɔ. Eye wowu Yesu
hafi woɖo xexeame gɔme anyi. Eye ame ɖesiaɖe si kpɔ ɖeɖe la, ekpɔ
ɖeɖe, le Biblia ƒe nya nu, esime wowu Alẽvi la le Mawu ƒe susu me,
hafi woɖo xexeame gɔme anyi. Ɣemaɣie wotsɔ wò de ɖeɖekpɔkpɔ la
me. Ekema nuka wɔ ge nàla le Eŋuti?
205 Mawu ye. Woayra Aƒetɔ la ƒe Ŋkɔ! “Mawu ye wɔ dɔ la; menye
amesi le lɔlɔm̃ alo amesi le du sim ye o, ke boŋ Mawu si fia
amenuveve.”

Ne wowu Yesu hafi woɖo xexeame gɔme anyi la, ehiã ƒe akpe
ene hafi wòva dzɔ ŋutɔŋutɔ. Gake esime Mawu ɖee gblɔ tsã le afisia
la, Mawu ƒe nya ɖesiaɖe li ke. Eli mavãmaʋã. Eli maflimafli. Mate
ŋu ada ƒu o. Ke esi Mawu wu Via hafi ɖo xexeame gɔme anyi la,
ɖeko Wòle wuwu ɣemaɣi tututu ko abe alesi Wònɔ le Kalvaria ene.
Enye dɔa ɖe si nu wowu, esime Mawu gblɔ nenema. Ke miɖo ŋku dzi,
esime wowu Alẽvi la la, wò ɖeɖekpɔkpɔ hã nɔ vɔsasa la me, elabena
Biblia gblɔ bena wò ŋkɔ nye esi “Woŋlɔ ɖe Alẽvi la ƒe Agbe Gbalẽ la
me hafi woɖo xexeame gɔme anyi.”

Ekae kuɖe ema ya ŋu? Ekema nuka wɔ ge míala? Mawu ye fia
amenuveve. Mawu enye amesi yɔ wò. Mawu ye nye amesi tia wò
le Kristo me hafi woɖo xexeame gɔme anyi. Yesu gblɔ bena, “Menye
miawoe Tiam gbeɖe—gbeɖe o. Nyee tia mi. Eye menya mi, hafi woɖo
xexeame gɔme anyi.” Yee koe ma.
206 Ekema, mikpɔea, ema aɖe vɔvɔw̃o katã ɖa le mewò. “Oo,
nyemenya ne mate ŋu ayi dzi ake ɖe eŋu o? Mava ɖo, woayra Mawu,
ne ɖeko mayi dzi aku ɖe eŋu.” Menye ne èku ɖe eŋu, alo mèku ɖe
eŋu o. Nua enye ɖe Eya ku ɖe eŋu, alo meku ɖe eŋu o. Enye nusi—
nusi Eya wɔ, menye nusi mewɔ o. Enye nusi Eya wɔ.

Sigbe le xɔxɔ ƒe se la te ene. Esiae nye nu suea ɖe si medi be
magblɔ hafi awu nu.

207 Nuka nenye be sɔnɔ tsitsia ɖe dzi tedzisɔ suea ɖe? Eye tedzisɔ
sue sia ƒe to eveawo le wukpa. Eye ŋkuwo traxa, eye eƒe klowo tokɔ,̃
eƒe atame xa. Eƒe ble tsutsyɔ ɖoɖe ya me. Lã ka ƒe kpɔkpɔ veŋku
ale! Nukaŋutie, amesiame…Ne tedzisɔ sue ma ate ŋu asusui, agblɔ
be, “Azɔ, lala vie. Ne wodo go le aƒe me ŋdi sia la, magblɔe na wò,
meka ɖe dzi be woaxlã nu ɖe ta nam. Elabena, womana num maɖu
gbeɖe o. Mikpɔ nu dziŋɔ̃ si menye ɖa. Gomekpɔkpɔ aɖeke gɔ̃ hã mele
asinye o.”
208 Enyo, ele teƒe. Mɔnukpɔkpɔ mele asiwò o. “Enyo, wodzim ɖe xexe
sia me, gake kpɔ afii alesi menye nu dziŋɔ̃ ɖa. Eyata nye—nye—nye—
nyemele gome kpɔ ge gbeɖe o. Nyemete ŋu le ewɔ ge o. Nyemete ŋu
le ewɔ ge o.” Mikpɔea?
209 Ke nuka nenye be nɔa nya se la vavã? Agblɔ bena, “Vinye, ele
teƒe. Nɔnɔme mele asiwò kura o, eye mèdze gɔ̃ hã be nàɖu nuɖuɖu si
tso anyigba me o. Ele teƒe. Mèdze o. Gake, vinye, le goa ɖe kple bubu
me la, wòe nye vinye gbãtɔ. Ke, ènyaa, wodzi wò ɖe ŋgɔgbevinyenye
te. Eye nunɔla mele kpɔ wò ge gbeɖe o. Gake, ɖe wò ŋkɔ nu la, ele
be alẽvi maɖifɔ si ŋu mokaka mele o nanɔ anyi, si aku ɖe tewòƒe, ale
be nàte ŋu anɔ agbe.”
210 Enyo, tedzisɔ sue ma ate ŋu ada afɔkpo ɖe ya me akpɔ dzidzɔ.
Nusi wònye la mewɔ naneke o, elabena ʋɔnudrɔl̃a, nunɔla la mele
ekpɔ ge gbeɖe o. Alẽvi lae nunɔla kpɔna. Menye tedzisɔ o; alẽvi la!
211 Eye Kristo ye Mawu kpɔna, menye wò o. Kristo ye. Ekema ne
vodadaa ɖeke mele Eŋu o la, aleke vodada ate ŋu anɔ eŋu? Aleke
Wòate ŋu akpɔ vodada, esime èku eye wotsɔ wò agbe ɣla ɖe Kristo
me le Mawu me, hetre enu kple Gbɔgbɔ Kɔkɔe mahã? “Amesiwo
wodzi tso Mawu me la mewɔa nuvɔ̃ o, elabena mate ŋu awɔ nuvɔ̃ o.”
Aleke wòate ŋu awɔ nuvɔ̃ esime vɔsa si deblibo la li le eteƒe? Mawu
mekpɔam gbeɖe o, Kristo Wòkpɔna, elabena míele Kristo me.
212 Azɔ, ne melɔ̃ Kristo la, manɔ agbe le Egbɔ. Mele kplɔ nye ge va
eme gbeɖe o negbe ɖe Wònya. Ne Mawu ɖem egbe, henya be Yele bu
nye ge le kwasiɖa adẽ me tso egbe dzi la, Egblẽ Eya Ŋutɔ ƒe tameɖoɖo
la me. Esɔ gbe. Menya etsɔme gɔ̃ hã o ekem, ne Eɖem, Henya. Nukata
Wòahaɖem, esi wònya be Yele bu nye ge? Mawu mewɔa nuwo,
emegbe gatrɔ xɔnɛ le kwasiɖa eve me, be wòalé Eƒe ŋugbedodo me
ɖe asi o. Ne Eɖe wò la, hena ɣeyiɣi kple Mavɔmavɔ ye.
213 Azɔ, nàte ŋu alúlu keŋ, agblɔ be, “Oo, ẽ, woayra Mawu! Aleluya!
Meƒo nu kple aɖeyeye. Medo ɣli. Esu asinye. Aleluya!” Ema mefia
be Èxɔe o. Ke, nɔviŋutsu, ne Nane ɖiɖi ɖe afisia, eye nèku seke ɖe
Kristo me la, ekema Gbɔgbɔ la ƒe kutsetsewo adze yowòme. Míeɖia

ɖase, míaƒe gbɔgbɔwo kpe ɖe Eƒe Gbɔgbɔ ŋu, bena míenye Mawu
viŋutsuwo kple vinyɔnuwo. Taflatse mixɔ Esia, xɔñyewo.
214 Malé mi ɖi ɖe afisia zã blibo la katã, anɔ nu ƒom tso esia ŋu.
Melɔ̃ Nɛ. Melɔ̃ mi. Matrɔ gbɔ va agbadɔ sue sia me, ɣeyiɣi ɖe ɣeyiɣi
megbe, ne Mawu kpɔ nye agbe ta. Medi be miato ke ali ke le Xɔse
Kɔkɔe la me. Nyemedi be nufiafia ƒe ya sue ɖesiaɖe nanɔ miaƒom, ayi
agbɔ, aʋuʋu mi o, eye akplɔ mi ɖe nu, eye woakpɔ ʋu via ɖe le woƒe
asiwo me, alo fifiadzĩ suea ɖe le woƒe ŋku me, alo nane bubu, eye
woakpɔ kekeliwo ƒo—ƒo—ƒomevi aɖewo le wo ŋgɔ, kple ɖokuitɔdidi
ƒe nane ƒomevi a—aɖe, abe alesi Biblia gblɔ ene be, “Edo eɖokui ɖe
dzi glodzo le eƒe dzi me, ke mekpɔ naneke o.” Esia le eteƒe. Medi be
miali ke sesĩe le Nya la me. Nenye ALE AƑETƆ GBLƆ ESI, minɔ anyi
Kpakplii, minɔ agbe Kpakplii. Eyae nye Urim kple Tumim la egbe sia.
Mawu di be mianɔ agbe ɖe Eŋu. Ne nua mele Nya la me o la, ekema
miŋlɔe be. Minɔ agbe na Mawu, minɔ agbe na Kristo.
215 Eye ne wò dzi de asi tatra me la, ènya be nane dzɔ, trɔ yi ɖe
vɔsamlekpui gbɔ nàgblɔ be, “Kristo, wɔ yeyee nye…nye ɖeɖekpɔkpɔ
ƒe dzidzɔ la nam. Gbugbɔ lɔlɔ̃ ma si nɔ asinye kpɔ la nam. Ele
tsiɔtsiɔm, Aƒetɔ. Nane li si mewɔ. Gatrɔ wɔm kɔkɔe ake, manɔ tsitre.
O Aƒetɔ, naneke meli mate ŋu awɔ o. Nyemate ŋu aɖe asi le nusia ŋu
aɖe asi le numa ŋu o. Mele mɔ kpɔm na Wò be nàɖee ɖa le menye,
Aƒetɔ, eye melɔ̃ Wò.”
216 Eye nàzɔ adzo le vɔsamlekpui ma gbɔ, ame yeye le Kristo Yesu
me. Ekema mele be nàziɔ ɖe wò hame la ŋu o, aziɔ ɖe wò nunɔla ŋu
o, aziɔ ɖe wò kplɔla ŋu o. Èle ziɔziɔm ɖe Aƒetɔ Yesu ƒe Ʋu si dza la
ŋu. “To amenuveve me woɖe wò.”

Mina míado gbe ɖa.
217 Aƒetɔ, nufiafia sesẽ kae nye si! Ɣeyiɣi la de be hame sue sia nate
ŋu aɖu lã, eye maganye Nya la ƒe notsi o. Míenɔ notsi ma dzi akpa
azɔ, henɔ notsigoe nam vidzĩ. Gake ele be míaɖu lã sesẽ, elabena
ŋkekewo le aƒe tum. Ɣeyiɣi dziŋɔw̃o tu aƒe, eye fuɖeɖe geɖe le mɔ
la dzi. Ke míenya bena ɣeyiɣi nyuie wu megale anyi nɔ ge gbeɖe o.
Míenya bena míeɖo nuwuwu. Ɣeyiɣi ayi dzi anɔ vɔ̃ dzɔm ɖedzi ɖedzi
vaseɖe esi Yesu nava, le Ŋɔŋlɔawo nu.
218 Naneke meli si ŋugbe míate ŋu ado na wo le agbe sia me o. Gake
le agbe si gbɔna me la, míate ŋu ado Agbe Mavɔ ŋugbe na wo to
Wò Nya la me, ne woaxɔ Mawu Vi la dzi se ahaxɔ Eyama abe woƒe
Avuléle ene, abe Eya Amesi tsi tre ɖe wo teƒe ene, abe Eya Amesi dro
woƒe nuvɔw̃o ene. Na wòava me azɔ.
219 Na be dzimaxɔsetɔwo nazu xɔsetɔwo. Na be amesiwo ʋua hame
me, le afisia fiẽ sia, siwo ʋua kɔnyinyi me hele agbe le hamea ɖeɖeko

me la, na be woawɔ numetotoa ɖe kple Mawu; be lɔlɔ̃ ƒomevia ɖe
nava woƒe dzi me, ale be woafa avi ɖe woƒe nuvɔw̃o ta, aku na wo
ɖokuiwo, eye woadzi wo yeyee to Gbɔgbɔ Kɔkɔe me, eye woafatu
awɔ ame, alɔ̃ ame, ayɔ fũ kple dzidzɔ kple yayrawo. Anɔ agbea ɖe
ƒomevi, vaseɖe esi woavivi dze ale be woana be amesiwo ƒo xlã wo
la, tsikɔ nawu wo be woanɔ abe woawo ene. Na wòava me, Aƒetɔ,
elabena míebiae le Eƒe Ŋkɔ me.

Eye esime míaƒe tawo le to la.
220 Mele ɖokuinye biam se, fiẽ sia, be ɖe amea ɖe anɔ afisia, agblɔ be,
“Nɔviŋutsu Branham, ne wodam le Mawu ƒe nudanu me le ɣemaɣi la,
nyemate ŋu gbeɖe, gbeɖe, gbeɖe ate va dzedze siwo ŋu nèƒo nu le fiẽ
sia la gbɔ o. Medi be nàɖo ŋku dzinye le gbedodoɖa me, bena matrɔ
nye mɔwo, eye Mawu nage ɖe eme aɖe numaɖota sia ɖa le menye
ahawɔm Kristotɔ vavã”? Ɖe nàlɔ̃ akɔ wò asi dzi na gbedodoɖa, esime
èle, ne èlɔ?̃ Mawu nayra wò. Mawu nayra wò. Mawu nayra wò, le
megbe ɖaa. Mawu nayra wò. Mawu nayra wò, amegã. Mawu nayra
wò, nɔviŋutsu. Mawu nayra wò, nɔvinyɔnu.

Kɔkɔe, Kɔkɔe, Kɔkɔe, Aƒetɔ aʋakɔwo ƒe Mawu.
Èyɔ dziƒo kple anyigba fũ,
Dziƒo kple anyigba le kafu Wòm,
O Aƒetɔ Dziƒoʋĩtɔ.
Kɔkɔe…

221 Esi miele eŋu bum azɔ, hele gbe dom ɖa, esime miese le mia
ɖokuiwo me be miexɔ nyaƒoɖamenu be miatɔ medzɔ o, eye miedi be
miaɖɔe ɖo la, ɖe mialɔ̃ akɔ miaƒe asi ɖe dzi, agblɔ be, “Mawu, wɔm
nusi dze be manyea”? Mawu nayra wò, aƒenɔ sue. “Mawu, wɔm nusi
dze be manye.” Mawu nayra wò, nɔviŋutsu, nɔvinyɔnu, wò, wò, wò
si le afisia.
222 Ŋkeke la le yiyim. Menya be enye nusesẽ, xɔñyewo, gake enyo
wu be nànya Nyateƒe azɔ. Azɔ do gbe ɖa le ɖoɖoezizi me.

Kɔkɔe, Kɔkɔe, Kɔkɔe, Aƒetɔ Mawu…
Eya ɖeka koe, le kɔkɔe.

…Yɔ dziƒo kple anyigba,
Dziƒo kple anyigba le kafu Wòm,
O Aƒetɔ Dziƒoʋĩtɔ.

223 Dziƒo Fofo, ne ɣe le to ɖom le fiẽwɔɣi la, akɔtadzĩwo ƒoa ƒu ɖe
ati me kpakple woƒe lɔlɔt̃ɔwo. Xeviwo katã yina ɖe woƒe atɔwo me.
Ahɔnɛwo dzona ɖadzena ɖe kawo dzi, le kɔkɔƒe, ale be dawo magaɖe
fu na wo le zã la me o. wonɔa afima henɔa xɔxlɔm̃ ɖoɖe wo nɔewo
vaseɖe esime woadɔ alɔ.̃ Ɣe la ɖoa to mlɔeba.

224 Gbeɖeka la míava ɖo gaƒoƒo ma dzi. Ɣeɖota le dzɔdzɔ ge.
Nyemenya ɣekaɣie o, Aƒetɔ. Gake amewo le afisia fiẽ sia siwo xɔ
nyaƒoɖamenu be yewo tɔ medzɔ o, eye wodi be yewoava ɖo teƒe ma,
sigbe alesi Lincoln va ɖoe le esime wònɔ kukum ene, egblɔ be, “Mitrɔ
nye mo ɖoɖe ɣeɖota.” Eye wòtɔ egɔme, “Mía Fofo Si le Dziƒo.”
225 Sigbe alesi Moody gblɔ gbaɖegbe ene, “Esiae nye kua? Esia nye
nye fiakukuɖɔɖɔ ŋkeke.”
226 O Mavɔtɔ la, xɔ wo fifi laa, to xɔse me, esi wonɔ anyi ɖe afima
le woƒe zikpuiwo dzi. Wò ƒo woƒe dziʋɔtruwo, le zikpui la dzi. Emae
nye woƒe vɔsamlekpui la. Ɣeyiɣi lae nye si na Wò be nàxɔ wo, fifi laa.
Ègblɔ be, “Amesi ke va Gbɔnye la, Nyematsɔe aƒu gbe akpɔ o.”
227 Eye gbeɖeka esi ɣe anɔ to ɖom la, srɔñyɔnu alo srɔŋ̃utsu atsi
tre ɖe abati la gbɔ, eye dɔkitawo azɔ adzo le egbɔ. O Kɔkɔe, Kɔkɔe,
ɖoɖoezizi vivi, bɔkɔ ma, teti doŋgɔ na ɣe ƒe toɖoɖo la. Esime míate
ŋu akɔ ta dzi agblɔ be:

Ɣeɖota kple Fiẽsi Ɣletivi la,
Kple nye yɔyɔ ɖeka si me kɔ!
Ke na be konyifafa naganɔ ʋɔnu la o,
Ne medze tɔ la dzi.

228 O Mawu, wɔe na wo le gaƒoƒo sia me esime wolala, hele Mawu ƒe
yayra la lalam be wòava wo dzi. Ɖe dziku katã, xexeame katã, ɖa le
wo me, eye nàwɔ dzi yeye ɖe wo me. Ègblɔ be, “Yeaɖe dzi xoxo la ɖa,
eye yeatsɔ lãkusi dzi ade eme. Eye Matsɔ Nye Gbɔgbɔ ade woƒe dzi
me, eye woazɔ ɖe Nye ɖoɖowo nu ahalé Nye sededewo me ɖe asi.”
Elabena, lɔlɔ̃ ƒe ɖoɖo wònye, ke menye dɔdeasi o. Lɔlɔ̃ ye. Eye lɔlɔ̃ zia
mía dzi be míawɔe. Lɔlɔ̃ ƒe dɔdeasi wònye, si zia mía dzi. Enye míaƒe
dɔdeasi be míakplɔ lɔlɔ̃ ɖo. Eye mele gbe dom ɖa, Mawu, be Nàtsɔe
ana dzi sia dzi si kɔ woƒe asiwo ɖe dzi fiẽ sia.
229 Eye amesiwo medo asi ɖe dzi o la, na be fifia, to amenuveve
me la, woado asi ɖe dzi be yewoaxɔ Wò, be woayɔ kple Wò Gbɔgbɔ
le tufafa, vivi, ɖoɖoezizi, bɔbɔenyenye ƒe nɔnɔme me; eye woayɔ fũ
kple amenuveve, adzo le teƒe sia azu amesi trɔ. Ale gbegbe xeviwo
ƒe hadzidzi ato vovo, ale gbegbe amesiame ato vovoe, le gaƒoƒo sia
megbe, O Aƒetɔ Dziƒoʋĩtɔ.

Kɔkɔe, Kɔkɔe, Aƒetɔ anyigba ƒe Mawu.
Èyɔ dziƒo kple anyigba fũ,
Dziƒo kple anyigba le kafu Wòm,
Oo Aƒetɔ Dziƒoʋĩtɔ.

230 Azɔ esime miaƒe tawo le to la, mi amesiwo kɔ asi yi dzi be woaɖo
ŋku mia dzi le gbedodoɖa me la, miele esem sigbe be Mawu ƒo nu
na mi le nɔnɔme tɔxɛa ɖe me azɔ, menye to seselelãme me o, ke

boŋ nane si le mia me la, miele esem sigbe be Mawu na mi Agbe
Mavɔa? Ɖe miele sesem le mia me be miele dzodzom le hame sia me
fiẽ sia abe amea ɖe si to vovoa? Ɖe miagakɔ miaƒe asiwo yi dzi fiẽ sia?
Mawu nayra wò, vinye. Mawu nayra wò, nɔviŋutsu. Mawu nayra wò,
nɔvinyɔnu. Mawu nayra wò. Ele teƒe. “Madzo le hame sia me, fiẽ sia,
anye ame yeye.” Vidzĩ yeye si wodzi ɖe Mawu Fiaɖuƒe la me.
231 Nukae dzɔ? Menya be enye ɖoɖo aɖe be woava vɔsamlekpui gbɔ.
Enye Metodiste ƒe vɔsamlekpui, Metodiste ƒe ɖoɖo, medi be magblɔ.
Woɖoe anyi le Metodiste hamea me, le John Wesley ƒe ŋkekewo me.
Menɔ anyi kpɔ le Biblia ƒe ŋkekewo me o. “Ame alesinu xɔe se la
wotsɔ wo kpe ɖe Hame la ŋu.” Nàte ŋu axɔe se le afisiafi si nèle, le
agble me, le mɔdodo dzi, le afiaɖe. Afi ɖesiaɖe, mena vovototo aɖeke
o, ne ele ale be èxɔ Kristo dzi se abe wò Ɖela tɔxɛ ene. Enye Gbɔgbɔ
Kɔkɔe ƒe dɔwɔwɔa ɖe si va wò dzi me. Ne èxɔ Eyama dzi se, helɔ̃ xɔ
Eyama la, èto ku me yi Agbe me, eye ètrɔ zu nuwɔwɔ yeye le Kristo
Yesu me.

Mègato ŋunye o, O Xɔla,
Azɔ mitso ɖe miaƒe afɔwo dzi.

…nye ɣlidodo;
Ne Èdze bubuwo gbɔ la,
Mègaŋlɔm be o.

232 Azɔ medi be ɖekakpui ma kple aƒenɔ, si mekpɔ be enye srɔã, si
kɔ eƒe asi dzi la, medi be nàgakɔ asi yi dzi ake le afima; vinye, si
do kotu dzĩ, kple aƒenɔ la, bena yewoxɔ Kristo abe woƒe Ɖela tɔxɛ
ene. Ɖekakpui si nɔ anyi ɖe afisia le kekevi me, si xɔ Kristo abe eƒe
Ɖela ene, ese le eɖokui me be Mawu ɖe ye. Eye mi ame bubu siwo le
megbe afima kɔ miaƒe asiwo dzi, migakɔ wo yi dzi ake ale be amewo
nate ŋu akpɔ le afisia, ade ka kpakpli mi.
233 Mina asi wo, amea ɖe si le wo gbɔ, si tsi tre ɖe wo gbɔ. Miagblɔ
be, “Mawu nayra wò. Wòe zɔ va Mawu Fiaɖuƒe la me, nɔvinyeŋutsu,
nɔvinyenyɔnu.” Nɔvikadede, eyae nye nusi dim míele. Mawu nayra…
Mina asi kple ɖekakpui sia si le kekevi me. Aƒetɔ la nanɔ kple eyama.
Ele teƒe. Míedo dzaa na wò va Gbɔgbɔ Kɔkɔe ƒe nɔvikadede me.
234 Ne mèxɔ nyɔnyrɔ̃ kpɔ haɖe o, eye èdi be woanyrɔ̃ ye la, tsɔ wò
mɔ nàyi aɖagblɔe na kplɔla kuɖe eŋu. Tsiʋe si le afisia gɔ̃ hã la tsi
le eme, fiẽ sia, ne miedi be woanyrɔ̃ mi la. Nusianu sɔ gbe. (Ɖe
mieɖo nyɔnyrɔ,̃ alekee hã tovo na esia?) Gake tsiʋe la sɔ gbe, ne
amea ɖe di be woanyrɔ̃ ye. Biblia gblɔ be, “Mitrɔ le miaƒe dziwo me,
mia dome amesiame, eye woanyrɔ̃ mi le Yesu Kristo ƒe Ŋkɔ me hena
miaƒe nuvɔw̃o ƒe keke, eye miaxɔ Gbɔgbɔ Kɔkɔe ƒe nunana la. Elabena

ŋugbedodo la nye mia kple mia viwo tɔ, amesiwo le adzɔge ʋĩ, ame
alesinu Aƒetɔ mía Mawu la ayɔ.”
235 Mielɔ̃ Nɛa? Mido miaƒe asiwo ɖe dzi. Oo, ɖe Mewɔ nuku oa?
Aleke miele vivi sem le Hebritɔwo ƒe Agbalẽ sia mea? Mielɔ̃ Esia?
[Ƒuƒoƒea gblɔ be, “Amen.”—Tala.] Ẽ ɖe. Enyo ŋutɔ. Azɔ, Enye
ɖɔɖɔɖo. Oo, Eŋu sẽ eye wòle tẽ, gake míelɔ̃ esia. Nenema míedi be
míaxɔ Esia. Míegadi be Míaxɔe le mɔ bubu dzi o.
236 Azɔ, ɖe miexɔ se be ŋusẽ le Paulo si be wòaɖe gbeƒã Esia nenema?
Paulo gblɔ be, “Ne Mawudɔla aɖe va ɖe gbeƒã nyanyui bubua ɖe la,
nezu busu.” Ele teƒea? Eyata míelɔ̃ Eyama kple míaƒe dzi katã.
237 Azɔ mele biabia ge tso kplɔla si be wòava afisia hena ɣeyiɣi via
ɖe, mía nɔviŋutsu vevi kekeake, Nɔviŋutsu Neville, eye nyaa ɖe le
esi wòagblɔ na mi. Ke azɔ, ne Aƒetɔ lɔ̃ la, míakpɔ mi le Kuɖagbe fiẽ,
ke miwɔ dzadzraɖowo kuɖe Nɔviŋutsu Graham Snelling gbɔ yiyi ŋu
hena eƒe takpekpe zã la. Eye emegbe hena mawunya le afisia la be ayi
dzi kpakple ta 7 lia kple 8 lia, le Kuɖagbe zãme si gbɔna. Nɔviŋutsu
Neville. 

